
ᓯᑎᐱᕆ  6, 2013ᒥ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᑎᓕᐅᓚᐅᕐᒪᑕ ᓄᓘᔮᓂ ᐱᓕᕆᐊᕐᒧᑦ ᐃᓄᐃᑦ 

ᐊᑦᑐᖅᑕᐅᓂᐊᕐᓂᖏᓐᓂᒃ ᐱᕚᓪᓕᕈᑎᒃᓴᖏᓐᓂ ᐊᖏᖃᑎᒌᒍᑎᒥᒃ ᐸᕕᓐᓛᓐᑯᓂ. ᐊᖏᕈᑎᓕᐅᖅᑐᖃᕆᐊᖃᖅᑎᓪᓗᒍ 

ᒪᓕᓪᓗᒍ ᓄᓇᑖᕐᓂᕐᒧᑦ ᐊᖏᕈᑎᖓ, ᐊᒻᒪᓗ ᓴᖅᑎᑕᐅᓯᒪᓪᓗᓂ ᓇᓗᓇᐃᖅᓯᒍᒪᓪᓗᑎᒃ ᐱᐅᓐᖏᑦᑐᒃᑯᑦ 

ᐊᑦᑐᐃᓗᐊᖁᓇᒍ ᐅᔭᕋᕐᓂᐊᕐᕕᒃ, ᐊᑕᐅᑦᓯᒃᑯᓪᓗ ᐊᑐᐃᓐᓴᖃᖅᑎᑦᑎᓂᕐᒥᒃ ᐃᓄᓐᓄᑦ ᐱᕚᓪᓕᕈᑎᒃᓴᓂ 

ᐊᕗᖔᓘᕐᓂᐊᖅᑐᓄᑦ.  ᑖᒃᑯᐊ ᐱᕚᓪᓕᕈᑎᒃᓴᑦ ᓴᖅᑭᑎᑕᐅᔪᑦ ᐊᖏᕈᓂᑦ ᐊᒡᒍᖅᑐᖅᑕᐅᔪᓐᓇᖅᑐᑦ ᑎᓴᒪᐅᓕᖓᔪᓂᒃ:   

 ᐃᓕᓐᓂᐊᕐᓂᖅ – ᐃᓕᓐᓂᐊᖅᑎᑕᐅᓂᖏᑦ ᐱᓕᒻᒪᒃᓴᖅᑎᑕᐅᓂᖏᑦ ᐊᑎᖃᖃᑕᐅᔪᑦ;   

 ᐃᖅᑲᓇᐃᔮᒃᓴᑦ – ᐱᕚᓪᓕᕈᑎᒃᓴᐃᑦ ᐊᑐᐃᓐᓇᐅᔪᑦ ᐊᑎᖃᖃᑕᐅᔪᓄᑦ ᐃᖅᑲᓇᐃᔭᖅᑐᓄᑦ ᐊᒻᒪᓗ/ᐅᕝᕙᓘᓐᓃᑦ 

ᐃᖅᑲᓇᐃᔭᓛᖅᑐᓄᑦ ᐱᓕᕆᐊᕐᒥ; 

 ᑳᓐᑐᕌᑦ – ᑳᓐᑐᕋᑦ ᐊᒻᒪᓗ ᐃᑲᔫᑎᐅᔪᑦ ᑐᓂᔭᐅᓯᒪᔪᑦ ᐃᓄᐃᑦ ᓇᒻᒥᓂᖏᑦ ᑕᕝᕙᓐᖔᖅᑐᓂᑦ ᐱᓕᕆᐊᕐᒥᑦ; 

ᐊᒻᒪᓗ 

 ᐃᓅᓯᕐᓅᖓᔪᓂᒃ– ᓴᐴᒻᒥᔭᐅᓂᖏᑦ ᐃᓄᐃᑦ ᐱᐅᓯᖏᑦ, ᖃᓄᐃᓕᐅᕐᓂᖏᓪᓗ ᐊᒻᒪᓗ ᑮᓇᐅᔭᖃᖅᑎᑕᐅᓪᓗᑎᒃ 

ᐃᓅᓯᕐᓄᑦ ᐱᓕᕆᐊᒃᓴᓄᑦ ᑐᕌᖓᔪᓂᒃ, ᐊᑦᑐᐊᖓᓐᖏᑦᑐᖅ ᐊᓯᖏᓐᓄᑦ ᐱᕚᓪᓕᕈᑎᒋᔭᐅᔪᓄᑦ. 

ᐊᖏᕈᑎ ᐊᑐᓕᖅᑎᑕᐅᓂᖓ ᑲᑐᔾᔭᐅᓯᒪᔪᒃᑯᑦ ᐱᓕᕆᐊᒃᓴᕆᔭᐅᒻᒪᑦ ᕿᑭᖅᑕᓃᒃᑯᓐᓄᑦ ᐸᕕᓐᓛᓐᑯᓐᓄᓪᓗ.  ᑖᓐᓇ 

ᐊᖏᕈᑎ ᓴᖅᑭᕝᕕᐅᓯᒪᒻᒪᑦ ᑖᒃᑯᓂᖓ ᓯᕗᓕᖅᑎᓄᑦ ᐊᒻᒪᓗ ᐊᐅᓚᑦᑎᔨᓄᑦ ᑲᑎᒪᔨᕋᓛᖏᓐᓂ ᑲᑎᒪᔨᖃᖅᖢᑎᒃ 

ᕿᑭᖅᑕᓃᒃᑯᓐᓂᖔᖅᑐᒥᑦ ᐊᒻᒪ ᐸᕕᓐᓛ 1ᑯᑯᓐᓂᑦ ᐊᑐᓕᖅᑎᑦᑎᓂᐊᕐᒪᑕ ᐊᖏᕈᑎᒥᒃ ᐊᒻᒪᓗ ᓇᐅᓯᖅᑐᕐᓗᑎᒃ 

ᖃᐅᔨᓴᕐᓗᑎᓪᓗ ᑲᔪᓯᑎᑕᐅᓯᒪᔪᑦ ᐊᒻᒪᓗ ᐱᓕᕆᐊᖑᓯᒪᓐᖏᑐᓂᓗ.  ᓇᒻᒥᓂᖃᖅᑎᓪᓗᒍ ᐊᐅᓚᑦᑎᔨᐅᑎᓪᓗᑎᑦ 

ᐅᔭᕋᕐᓂᐊᕐᕕᒻᒥ, ᐸᕕᓐᓛᓐᑯᑦ ᐱᔭᒃᓴᖃᖅᑐᑑᒻᒪᑕ ᐃᓕᓐᓂᐊᖅᑎᑦᑎᓂᕐᒥᒃ ᐃᖅᑲᓇᐃᔮᖅᑖᖅᑎᑦᑎᓂᕐᒥᓪᓗ ᐃᓄᓐᓂ, 

ᐊᒻᒪᓗ ᐱᕕᒃᓴᖃᖅᑎᑦᑎᓗᑎᒃ ᐃᓄᐃᑦ ᓇᒻᒥᓂᖏᓐᓂᒃ.  ᕿᑭᖅᑕᓃᒃᑯᑦ ᑭᒡᒐᖅᑐᐃᖃᑦᑕᖅᑐᑦ ᐊᒻᒪᓗ ᐃᑲᔪᖃᑦᑕᖅᑐᓪᓗ, 

ᐊᒻᒪᓗ ᓇᓗᓇᐃᖅᓯᕙᒃᖢᑎᒃ ᑖᒃᑯᐊ ᐸᕕᓐᓛᓐᑯᑦ ᑎᑭᐅᑦᑎᐊᕐᓂᖏᓐᓂᒃ ᐱᓕᕆᐊᒃᓴᕆᔭᖏᓐᓂᒃ ᐊᖏᕈᑎᓂᑦ.   

ᐊᖏᕈᑎ ᐅᖃᖅᓯᒪᒻᒪᑦ ᑖᒃᑯᐊ ᕿᑭᖅᑕᓃᒃᑯᑦ ᐊᒻᒪᓗ ᐸᕕᓐᓛᒃᑯᑦ ᕿᒥᕐᕈᕆᐊᖃᖅᖢᑎᒃ ᐱᖓᓱᓂᒃ ᐊᕐᕌᒍᓂᒃ 

ᖄᖏᕋᐃᒻᒪᑕ, ᓇᓗᓇᐃᔭᑦᑎᐊᕈᓐᓇᕐᓂᐊᕐᒪᑕ ᑖᒃᑯᐊ ᑐᕌᒐᕆᔭᐅᔪᑦ ᑎᑭᑕᐅᑦᑎᐊᓚᐅᕐᒪᖔᑖᒃ ᐊᕐᕌᒎᑉ ᐃᓗᐊᓂ.  

ᑖᒃᑯᐊ ᕿᒥᕐᕈᓇᔭᖅᑐᑦ ᐱᓕᕆᐊᖑᓯᒪᔪᓂᒃ ᐱᔾᔪᑎᒋᓪᓗᒍ ᐊᖏᕈᑎ ᐊᑐᓕᖅᑎᑕᐅᓂᖓᓂᒃ ᐊᒻᒪᓗ ᖃᓄᑎᒋᓄᑦ 

ᐱᕚᓪᓕᕈᑎᒃᓴᐃᑦ ᓴᖅᑭᑎᑕᐅᓯᒪᓕᕐᓂᖏᓐᓄᑦ ᐃᓄᓐᓄᑦ.  ᕿᑭᖅᑕᓃᒃᑯᑦ ᐸᕕᓐᓛᓐᑯᓪᓗ ᐱᓕᕆᕙᓪᓕᐊᔪᑦ 

ᐸᕐᓇᒃᐸᓪᓕᐊᓪᓗᑎᒃ ᑖᔅᓱᒥᖓ ᐱᖓᓱᓄᑦ 

ᐊᕐᕌᒍᓄᑦ ᕿᒥᕐᕈᓂᒃᓴᐅᓂᐊᖅᑐᒧᑦ 

ᐊᖏᕈᑎᓂ. ᐃᓚᒋᓪᓗᒋᑦ 

ᕿᒥᕐᕈᓂᐅᓂᐊᖅᑐᒥᒃ, ᕿᑭᖅᑕᓃ$ᑯᑦ 

ᐱᒻᒪᕆᐅᑎᑦᑎᒻᒪᑕ ᑐᓴᖅᑕᐅᓗᑎᒃ 

ᖃᐅᔨᔭᐅᔪᓂᒃ ᐊᒻᒪᓗ 

ᖃᓄᐃᓕᐅᕈᑕᐅᓂᐊᖅᑐᓂᓪᓗ 

ᐊᑎᖃᖃᑕᐅᔪᑦ ᑐᓴᖅᑎᑕᐅᓗᑎᒃ.   

ᖃᓄᐃᓕᖓᓂᖓ 

ᐊᖏᕈᑎᑯᐊᑐᓕᖅᑎᑕᐅᓂᖓ

Where we are Where we should be

ᔭᒐᑕᐅᔪᑦ ᐱᕚᓪᓕᕈᑏᑦ 

ᓇᒦᓐᓃᓐᓂᕆᔭᕗᑦ ᓇᒦᒋᐊᖃᕐᓂᕗᑦ 

ᑕᐃᒪᓐᖓᓂᑦ ᐊᑎᓕᐅᖅᑕᐅᓚᐅᖅᑎᓪᓗᒍ 

2013ᒥᑦ, ᑖᓐᓇ ᐊᖏᕈᑎ 

ᐊᑐᓕᖅᑎᑕᐅᑦᑎᐊᖅᓯᒪᓐᖏᒻᒪ ᐊᖏᓂᖅᐹᒃᑯᑦ 

ᐱᕚᓪᓕᕈᑎᒃᓴᖃᖅᑎᑦᑎᓂᐊᕐᓂᒃᑯᑦ ᐃᓄᓐᓄᑦ, 

ᐃᓄᐃᑦ ᓇᒻᒥᓂᖏᓐᓄᑦ ᐊᒻᒪᓗ ᑕᐃᒃᑯᓄᖓ 

ᐊᑦᑐᖅᑕᐅᓯᒪᔪᓄᑦ ᓄᓇᓕᓐᓂ.  ᕿᑭᖅᑕᓃᑯᑦ 

ᐃᓱᒪᓂᐊᕐᒪᑕ ᑖᓐᓇ ᐊᖏᕈᑎ 

ᐊᑐᓕᖅᑎᑕᐅᓐᖏᑎᓪᓗᒍ ᔭᒐᐃᓂᐅᓂᐊᕐᒪᑦ 

ᐱᕚᓪᓕᕈᑎᒃᓴᓂ, ᐱᕚᓪᓕᕈᑎᒋᔭᐅᔪᓐᓇᖅᑐᓄᑦ 

ᐃᓄᓐᓄᑦ ᑖᓐᓇ ᐊᖏᕈᑎ ᑕᒪᒃᑮᒍᑦ 

ᐊᑐᓕᖅᑎᑕᐅᑦᑎᐊᓚᐅᖅᑲᑦ.  ᔭᒐᑕᐅᔪᑦ 

ᐱᕚᓪᓕᕈᑎᒃᓴᐃᑦ ᐃᒪᐃᑦᑑᔪᑦ ᓱᕐᓗ ᐃᓄᐃᑦ 

ᑮᓇᐅᔭᓕᐅᕐᓂᕆᔪᓐᓇᓚᐅᖅᑕᖏᑦ 

ᐃᓕᓐᓂᐊᖅᑎᑕᐅᓂᒃᑯᑦ ᐱᓕᒃᓴᒃᓴᖅᑎᑕᐅᓂᒃᑯᓪᓗ ᐅᕝᕙᓘᓐᓃᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ ᐱᓕᕆᐊᕐᒥᒃ 

ᐊᒥᓲᓚᐅᖅᑐᑦ, ᑮᓇᐅᔭᐃᑦ ᐊᑎᕈᓐᓇᓚᐅᖅᑐᓂᒃ ᐃᓄᐃᑦ ᓇᒻᒥᓂᖏᓐᓄᑦ ᐱᔨᑦᑎᕋᕈᑏᑦ ᐱᔾᔪᑎᒋᓪᓗᒍ ᐊᒻᒪᓗ 

ᑳᓐᑐᕌᖃᖅᑎᑕᐅᓂᕐᒥᒃ ᐱᓕᕆᐊᕐᒥ ᐊᒻᒪᓗ ᐱᐅᓯᓂᒃ ᓴᖅᑭᔪᓐᓇᓚᐅᖅᑐᑦ ᐃᓅᓯᐅᑉ ᒥᒃᓵᓄᑦ ᐱᓕᕆᐊᖑᔪᓂᑦ.  

ᕿᒥᕐᕈᓂᐊᕐᓗᒍ ᐱᕙᓪᓕᐊᓂᐅᓯᒪᔪᓂᒃ ᐊᖏᕈᑎᐅᑉ ᐊᑐᓕᖅᑎᑕᐅᓂᖓᓂ ᓯᕗᓪᓕᖅᐹᓄᑦ ᐱᖓᓲᔪᓄᑦ ᐊᕐᕌᒍᓄᑦ 

ᑲᔪᓯᑎᑕᐅᓯᒪᓕᖅᑎᓪᓗᒍ,  ᕿᑭᖅᑕᓃᒃᑯᑦ ᓇᓗᓇᐃᖅᑐᐃᑦ ᐱᕚᓪᓕᕈᑎᐅᓂᐊᓚᐅᖅᑐᑦ ᔭᒐᑕᐅᓪᓗᑎᒃ.   ᕿᑭᖅᑕᓃᒃᑯᑦ 

ᐅᑉᐱᕆᔭᖃᖅᑐᑦ ᑕᒪᓐᓇ ᔭᒐᐃᓂᐅᔪᖅ ᐱᕚᓪᓕᕈᑎᒃᓴᓂ ᐊᔾᔨᒌᓐᖏᑦᑐᓂᒃ ᐱᔾᔪᑎᖃᐅᕐᒪᑦ: 

 ᐊᒃᓱᕈᓐᖏᓗᐊᕐᓂᖏᑦ ᐸᕕᓐᓛᓐᑯᑦ ᐃᓚᐅᓂᖏᓐᓄᑦ ᐊᑐᓕᖅᑎᒋᐊᖃᖅᑕᖏᓐᓂᒃ ᐊᒻᒪᓗ ᐊᒥᖅᑳᕈᓐᓇᕋᑎᓪᓗᒍ 

ᑐᑭᓯᒍᑎᒃᓴᕆᔭᖏᓐᓂᒃ ᐊᑐᓕᖅᑎᑦᑎᑦᑎᐊᕈᓐᓇᖁᓪᓗᒋᑦ.   

 

 ᕿᑭᖅᑕᓃᒃᑯᑦ ᖃᐅᔨᒪᔪᑦ ᖃᓄᑎᒋ ᐊᔪᕐᓇᖅᑎᒋᒻᒪᖔᑦ ᐊᖏᕈᑎᒥᒃ ᐊᑐᓕᖅᑎᑦᑎᓂᕐᒥᒃ ᐊᒻᒪᓗ ᖃᓄᑎᒋᐅᔪᒧᑦ 

ᑖᓐᓇ ᑎᒥᐅᔪᖅ ᐃᓱᒪᒋᔭᐅᕙᑦ ᓯᕗᒃᑲᐃᔨᐅᒋᐊᖃᕐᓂᖓᓄᑦ ᑕᒪᑐᒧᖓ.   ᑕᒪᓐᓇ ᓂᕆᐅᓇᓐᖏᑦᑐᓂᒃ 

ᑭᖑᕙᕈᑎᒋᔭᐅᔪᖃᓚᐅᕐᒪᑦ ᐊᑐᓕᖅᑎᑕᐅᓂᖓ ᐊᖏᕈᑎ ᐊᒻᒪᓗ ᑐᑭᓯᓂᕐᓗᓐᓂᖅᑕᖃᖅᑐᓂᓗ ᑖᒃᑯᓄᖓ 

ᐊᑎᓕᐅᖅᑎᐅᔪᓄᑦ, ᐊᒻᒪᓗ ᐊᓯᖏᓪᓗ ᐱᔾᔪᑎᒋᔭᐅᓯᒪᔪᑦ, ᐃᓚᒋᓪᓗᒋ2 ᐅᑯᐊ: 

 

o ᐊᑐᐊᒐᖅᑕᖃᑦᑎᐊᓐᖏᓐᓂᕐᒥᒃ ᐊᒻᒪᓗ ᖃᓄᖅᑑᕈᑎᒋᔭᐅᔪᓐᓇᖅᑐᓂᒃ ᑐᓐᖓᕕᒃᓴᐅᓂᐊᖅᑐᓂᒃ 

ᐊᑐᖅᑕᐅᔪᓐᓇᖅᑐᒥᒃ ᒪᓕᒐᒃᓴᐅᓗᓂ ᐊᖏᕈᑎ ᐊᑐᓕᖅᑎᑕᐅᓂᖓᓄᑦ;  

o ᑎᒥᐅᔪᒥᒃ ᐱᔪᓐᓇᕐᓂᖅᑕᖄᓂᓐᖏᓐᓂᖅ ᑕᒪᐃᓐᓄᑦ ᐸᕕᓐᓛᓐᑯᓐᓄᑦ ᕿᑭᖅᑕᓃᒃᑯᓐᓄᓪᓗ;   

o ᑐᑭᓯᓇᓗᐊᓐᖏᑦᑐᒥᒃ ᐅᖃᐅᓯᖅᑕᓕᐊᖑᔪᓂᒃ ᐃᓚᖏᓐᓂᒃ ᐃᓗᓕᖏᓐᓂᒃ ᑕᐃᒪᐃᒻᒪᑦ ᐱᔭᕆᑐᓯᒪᔪᖅ 

ᓇᓗᓇᐃᔭᐃᓂᕐᒥᒃ ᐊᖏᕈᑎᒥ ᐱᔭᐅᔭᕆᐊᓕᓐᓂ ᐊᒻᒪᓗ ᐱᓕᕆᐊᒃᓴᕆᔭᐅᔪᓄᑦ ᐊᑎᓕᐅᖅᑎᐅᔪᓄᑦ;  

o ᓴᖅᑭᑦᑐᖃᕐᓂᖓᓂᒃ ᐱᓕᕆᐊᕐᒥ ᐊᓯᔾᔩᔪᒪᔪᒥᒃ ᖃᓄᐃᓕᖓᓂᖓᑕ ᒥᒃᓵᓄᑦ (ᓯᕗᓐᖓᒍᑦ 

ᑮᓇᐅᔭᓕᐅᕋᓱᕐᓂᕐᒧᑦ ᐊᒻᒪᓗ ᐊᐃᑉᐹᓂᒃ ᐱᓕᕆᐊᖑᔪᒪᔪᒥᒃ). 

  

 ᐊᑐᓕᖅᑎᑦᑎᓂᕐᒨᖓᓯᒪᔪᖅ ᑖᒃᑯᐊ ᓯᕗᓕᖅᑏᑦ ᑲᑎᒪᔨᕋᓛᖏᑦ ᐊᒻᒪᓗ ᐊᐅᓚᑦᑎᓂᕐᒧᑦ ᑲᑎᒪᔨᕋᓛᖏᑦ 

ᓇᓗᓇᐃᔭᖅᓯᒪᑦᑎᐊᖅᑐᓂᒃ ᐱᓕᕆᐊᒃᓴᖃᖅᑐᐃᓐᓇᐅᒐᓗᐊᖅᑎᓪᓗᒋᑦ ᑕᒪᓐᓇ ᑲᔪᓯᑦᑎᐊᓚᐅᖅᓯᒪᓐᖏᑦᑐᖅ 

ᐊᒻᒪᓗ ᐃᑲᔪᕐᓂᖃᓗᐊᓐᖏᖦᖢᓂᓗ.   

ᔭᒐᑕᐅᔪᑦ ᐱᕚᓪᓕᕈᑎᒃᓴᐅᔪᓐᓇᓚᐅᖅᑐᑦ 

Wages 

ᑮᓇᐅᔾᔭᒃ ᓵᑦ ᐱᔪᓐᓇᕐᓃᑦ 

ᐃᓄᐃᑦ 

ᓇᒻᒥᓂᖁᑎᖏ

ᑦ 

ᐃᓅᓯᓕᕆᓂᕐᓄᑦ 

ᓴᖅᑭᑦᑐᑦ 

ᐊᖏᕈᑎᓂ ᐅᖃᖅᓯᒪᒻᒪᑦ ᑖᒃᑯᐊ ᓇᓕᐊᑐᐃᓐᓇᖓ ᕿᑭᖅᑕᓃᒃᑯᑦ ᐅᕝᕙᓘᓐᓃᑦ ᐸᕕᓐᓛᓐᑯᑦ ᕿᒥᕐᕈᓂᕐᒥᓂᒃ 

ᐱᔭᕇᖅᐸᑕ ᐊᒻᒪᓗ ᓇᓗᓇᐃᕐᓗᑎᒃ ᐊᑕᐅᓯᐅᔪᒥᒃ ᐊᑕᐅᓯᐅᓐᖏᑦᑐᒥᓪᓘᓐᓃᑦ ᑐᕌᒐᒃᓴᐃᑦ ᐊᖏᕈᑎᓂ 

ᐱᓕᕆᐊᖑᓯᒪᓐᖏᓐᓂᖏᓐᓄᑦ, ᑖᒃᑯᐊ ᐊᑎᓕᐅᖅᑎᐅᔪᑦ ᐋᔩᒐᕈᓐᓇᖅᑐᑦ ᐋᖅᑭᒋᐊᖅᓯᒍᒪᓗᑎᒃ ᐃᓚᖏᓐᓂᒃ 

ᐃᓗᓕᖏᓐᓂᒃ ᐊᖏᕈᑎᐅᑉ, ᐅᕝᕙᓘᓐᓃᑦ ᐃᓚᒋᐊᖅᓯᒍᒪᒍᑎᒃ ᐲᖅᓯᒍᒪᒍᑎᓪᓘᓐᓃᑦ ᑕᐃᒃᑯᐊ ᑐᕌᒐᐃᑦ 

ᑐᑭᑕᐅᑦᑎᐊᕈᓐᓇᖅᓯᖁᓪᓗᒋᑦ.    

ᕿᑭᖅᑕᓃᒃᑯᑦ ᒫᓐᓇᒃᑯᑦ ᐱᓕᕆᐊᖃᕋᓱᐊᕐᒪᑕ ᓇᓗᓇᐃᔭᐃᓪᓗᑎᒃ ᑖᒃᑯᐊ ᑲᔪᓯᑎᑕᐅᓯᒫᓂᓐᖏᑦᑐᑦ 

ᐊᑐᓕᖅᑎᑕᐅᒋᐊᖃᓚᐅᖅᑐᑦ ᐱᓕᕆᐊᖑᔪᓐᓇᖅᑐᑦ ᐊᖏᕈᑎᒥᒃ ᑎᑎᕋᖅᓯᒪᔭᖏᑦ ᐊᑐᕐᓗᒋᑦ, ᐅᕝᕙᓘᓐᓃᑦ ᐃᓚᖏᑦ 

ᐃᓗᓕᖏᑦ ᐊᖏᕈᑎᐅᑉ ᐋᖅᑭᒋᐊᖅᑕᐅᔪᓐᓇᕐᓗᑎᓪᓘᓐᓃᑦ.   ᕿᑭᖅᑕᓃᒃᑯᑦ ᓇᓗᓇᐃᖅᓯᓯᒪᔪᑦ 

ᔭᒐᐃᖁᔨᓐᖏᓐᓂᖏᓐᓄᑦ ᐱᕚᓪᓕᕈᑎᒃᓴᐅᓂᐊᖅᑐᓂᒃ ᐃᓄᓐᓄᑦ, ᐊᒻᒪᓗ ᐱᓇᓱᐊᒃᑲᓐᓂᕐᓗᒋᑦ ᐱᕚᓪᓕᕈᑎᒃᓴᐃᑦ 

ᔭᒐᐃᔭᐅᓯᒪᓕᖅᑐᓂ.   

 

 

 

 

  

“ᐃᓄᐃᑦ ᐊᒥᓱᓂᒃ ᓱᓕ ᑐᓗᖅᑕᕈᑎᖃᐅᕐᒪᑕ ᓄᖅᑲᖓᑎᑦᑎᓪᓗᑎᒃ ᐊᖏᓂᖅᐹᒃᑯᑦ ᐱᕚᓪᓕᕈᑎᖃᕈᓐᓇᕐᓂᕐᒥᒃ ᐊᒻᒪᓗ 

ᐱᕕᒃᓴᖃᕈᓐᓇᕐᓂᕐᒥᒃ ᓄᓘᔮᑦ ᐱᓕᕆᐊᖓᓂᑦ ᐊᐅᓚᑦᑎᑎᓪᓗᒋᑦ ᐃᓄᐃᑦ ᓄᓇᖁᑎᖓᓂᒃ.  ᕿᑭᖅᑕᓃᒃᑯᑦ 

ᐱᓇᓱᐊᖏᓐᓇᕐᓂᐊᖅᑐᑦ ᓴᐴᔾᔨᓗᑎᒃ ᐃᓄᐃᑦ ᐱᔪᓐᓇᐅᑎᖏᓐᓂᒃ ᐊᒻᒪ ᐱᔪᒪᔭᖏᓐᓂᒃ  ᑲᔪᓯᑎᑦᑎᓗᑕ ᐅᕙᒍᑦ ᐸᕕᓐᓛᓐᑯᓪᓗ 

ᓵᓐᖓᔭᐅᕝᕕᑑᓂᐊᕐᒪᑎᒃ ᐊᑐᓕᖅᑎᑦᑎᑦᑎᐊᕐᓂᕐᒥᒃ ᐊᒻᒪᓗ ᐋᖅᑭᒋᐊᖅᓯᓂᕐᒥᓪᓗ ᐊᖏᕈᑎᒋᔭᑦᑎᓐᓂ”  

- ᐸᐅᓗᓯ ᐊᕿᐊᕈᖅ, ᕿᑭᖅᑕᓃᒃᑯᑦ ᐊᖓᔪᖅᑳᖓ  

ᐃᓕᓐᓂᐊᕐᓂᕐᒧᑦ ᐱᒋᐊᕈᑎᐅᔪᑦ ᑐᕌᖓᓗᑎᒃ ᐊᒥᓲᓂᖅᓴᓂᒃ ᐱᔪᓐᓇᕐᓂᖅᑖᕈᓐᓇᖁᓪᓗᒋᑦ ᐅᓪᓗᒥᐅᔪᒥᒃ ᐊᒻᒪᓗ 

ᓯᕗᓂᕐᒥᒃ ᐃᖅᑲᓇᐃᔭᕈᓐᓇᓛᖅᑐᓄᑦ.  ᑖᓐᓇ ᐊᖏᕈᑎ ᐃᓗᓕᖃᕐᒥᔪᖅ ᐊᒥᓱᓂᒃ ᖃᓄᐃᓕᐅᕈᑎᐅᓂᐊᖅᑐᓄᑦ 

ᐋᖅᑭᒃᑕᐅᓯᒪᓪᓗᑎᒃ ᐃᓄᐃᑦ ᐱᕕᒃᓴᖃᕈᓐᓇᖁᓪᓗᒋᑦ ᐱᔪᓐᓇᕐᓂᖅᑖᕈᓐᓇᕐᓂᕐᒧᑦ ᐊᒻᒪᓗ ᐊᔪᕈᓐᓃᕐᓂᕐᒧᑦ 

ᐃᖅᑲᓇᐃᔭᕈᓐᓇᖅᓯᓛᖁᓪᓗᒋᑦ ᓄᓘᔮᑦ ᐱᓕᕆᐊᖓᓂ. ᓯᕗᓪᓕᖅᐹᖑᔪᓂᒃ ᐱᖓᓲᔪᓄᑦ ᐊᕐᕌᒎᔪᓂᑦ ᕿᑭᖅᑕᓃᒃᑯᑦ 

ᐅᑉᐱᕆᔭᖃᖅᑐᑦ ᑖᒃᑯᐊ ᐃᓄᐃᑦ ᔭᒐᐃᓚᐅᕐᒪᑕ ᐱᕚᓪᓕᕈᑎᒃᓴᕆᓂᐊᓚᐅᖅᑕᖏᓐᓄᑦ ᐱᔾᔪᑎᒋᓪᓗᒍ 

ᐃᓕᓐᓂᐊᖅᑎᑦᑎᓐᖏᓗᐊᕐᓂᖏᓐᓄᑦ ᐸᕕᓐᓛᓐᑯᑦ.   

ᐱᒻᒪᕆᐅᔪᓂᒃ ᐊᑐᓕᖅᑎᑦᑎᓂᕐᒧᑦ ᐱᓕᕆᐊᖑᓯᒪᔪᑦ   

 ᕿᑭᖅᑕᓃᒃᑯᑦ ᖃᐅᔨᓴᓚᐅᕐᒪᑕ ᐱᓕᕆᐊᖃᖅᖢᑎᓪᓗ ᕿᑭᖅᑖᓗᒻᒥ ᐃᓄᓐᓂᑦ 

ᐃᖅᑲᓇᐃᔭᖅᑎᓂᑦ ᑐᑭᓯᓇᓱᓐᓂᖅ ᐊᒻᒪᓗ ᐃᓚᑰᓂᖏᓐᓂᒃ ᕿᒥᕐᕈᓂᕐᒥᒃ (BILUGA) 

ᓇᓗᓇᐃᔭᕈᒪᓪᓗᑎᒃ ᐱᒻᒪᕆᐅᔪᓂᒃ ᐃᓄᐃᑦ ᐃᖅᑲᓇᐃᔭᖅᑐᓂᒃ ᐊᒻᒪᓗ 

ᐃᖅᑲᓇᐃᔭᕈᓐᓇᖅᑐᓂᓪᓗ ᐊᒻᒪᓗ ᖃᐅᔨᓴᖅᖢᑎᒃ ᐃᓄᐃᑦ ᐱᔪᓐᓇᕐᓂᖃᕐᓂᕆᔭᖏᓐᓂᒃ 

ᐊᒻᒪᓗ ᐃᓕᓐᓂᐊᕐᓂᕐᒧᑦ ᐱᑕᖃᓐᖏᓗᐊᖅᑐᓂᒃ ᓴᖅᑭᑎᑕᐅᔪᓐᓇᕋᔭᖅᑐᓄᑦ ᐊᖏᕈᑎ 

ᐊᑐᓕᖅᑎᑕᐅᓂᖓᓄᑦ.   

 

 ᕿᑭᖅᑕᓃᒃᑯᑦ ᐱᓕᕆᐊᖃᕐᓂᖅᓴᐅᓯᒪᒻᒪᑦ ᐱᔪᓐᓇᕐᓂᖅᑖᖅᑎᑦᑎᒐᓱᒃᖢᑎᒃ ᐊᒻᒪᓗ ᐱᓕᒻᒪᒃᓴᐃᓪᓗᑎᓪᓗ 

ᐱᒻᒪᕆᐅᔪᓂᒃ ᐃᖅᑲᓇᐃᔮᓕᓐᓂ ᐃᓄᓐᓂ ᓇᓗᓇᐃᔭᕈᓐᓇᖁᓪᓗᒋᑦ ᑖᓐᓇ ᐊᖏᕈᑎ ᐊᑐᓕᖅᑎᑕᐅᓂᖓᓄᑦ 

ᐃᓄᓐᓂᑦ, ᐃᓄᓐᓄᑦ.   

 

 ᕿᑭᖅᑕᓃᒃᑯᑦ ᐊᒻᒪ ᐸᕕᓐᓛᓐᑯᓪᓗ ᑲᑐᔾᔨᓯᒪᔭᖓᓂᒃ ᑐᒃᓯᕋᐅᑎᒥᒃ ᑐᓂᓯᓚᐅᖅᑐᑦ ᒐᕙᒪᑐᖃᒃᑯᓐᓂᑦ 

ᑮᓇᐅᔭᖅᑖᕋᓱᒃᖢᑎᒃ ᐱᕙᓪᓕᐊᑎᑦᑎᔪᓐᓇᕐᓂᐊᕐᒪᑕ ᐊᒻᒪᓗ ᐊᐅᓚᑦᑎᓗᑎᓪᓗ ᓈᒪᓂᐊᖅᑐᒥᒃ 

ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒥᒃ ᐊᒻᒪᓗ ᐃᓕᓐᓂᐊᖅᑎᑕᐅᔪᓐᓇᕐᓗᑎᓪᓗ ᐃᑲᔪᕐᓂᐊᖅᑐᒥᒃ 

ᐅᓄᖅᓯᒋᐊᕈᑕᐅᔪᓐᓇᕐᓗᑎᒃ ᐃᓄᓐᓂ ᐃᖅᑲᓇᐃᔭᕈᓐᓇᖅᑐᓄᑦ.   

 

 ᕿᑭᖅᑕᓃᒃᑯᑦ ᐊᒻᒪ ᐸᕕᓐᓛᓐᑯᑦ ᐋᖅᑭᒋᐊᖅᓯᒪᓂᐊᖅᑐᒥᒃ ᐱᓕᕆᐊᖃᖅᐸᓪᓕᐊᔪᑦ ᑖᔅᓱᒥᖓ 

ᐃᖅᑲᓇᐃᔭᕆᐅᕈᓐᓇᕐᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᑦ ᐃᓚᒋᔭᐅᔪᒪᓂᐊᖅᑐᓄᑦ ᐃᓄᓐᓂ ᕿᑭᖅᑖᓘᑉ 

ᐅᐊᖕᓇᖓᓃᑦᑐᓂᒃ ᓄᓇᓕᓐᓂ.  ᑖᓐᓇ ᐃᓕᓐᓂᐊᒐᒃᓴᖅ ᐊᕙᒃᑯᑎᒋᔭᐅᓂᐊᖅᑐᒃᓴᐅᔪᖅ 2017ᒥ.  

 

 ᐸᕕᓐᓛᓐᑯᑦ ᓴᖅᑭᑎᑦᑎᓯᒪᒐᓗᐊᖅᑐᑦ  Mining Matters ᐱᓕᕆᐊᒃᓴᒥ ᐊᔾᔨᒌᓐᖏᑦᑐᓂᒃ ᓄᓇᓕᓐᓂ 

ᐃᓕᓐᓂᐊᕈᒪᔪᓂᒃ ᐃᖅᑲᓇᐃᔭᕆᐅᓴᕈᑕᐅᓂᐊᖅᑐᒥᒃ ᐅᔭᕋᕐᓂᐊᕐᓂᓕᕆᓂᕐᒧᑦ.   

ᐅᓪᓗᒥᒧᑦ, ᑖᒃᑯᐊ 

2ᒥᓕᔭᓐᖑᔪᑦ ᑮᓇᐅᔭᐃᑦ 

ᐊᑐᖅᑕᐅᓂᐊᖅᑐᑦ ᐃᓄᐃᑦ 

ᐃᓕᓐᓂᐊᕐᓂᖏᓐᓄᑦ 

ᐱᓕᒻᒪᒃᓴᕐᓂᖏᓐᓂᓗ  

ᐊᑐᖅᑕᐅᓯᒪᓕᖅᑐᑦ 

ᐸᕕᓐᓛᓐᑯᓐᓄᑦ.   

Baffinland.  

ᐱᓕᒻᒪᒃᓴᖅᑎᑕᐅᓂᖅ 
ᐊᖏᕈᑎ ᓴᖅᑭᑎᑦᑎᓯᒪᒻᒪᑦ ᐃᓕᓐᓂᐊᕐᓂᕐᒧᑦ ᐊᒻᒪ ᐱᓕᒻᒪᒃᓴᕐᓂᕐᒧᓪᓗ ᑮᓇᐅᔭᖏᓐᓂᒃ 

ᐊᒻᒪᓗ ᑎᓕᐅᕆᓯᒪᓪᓗᓂ ᐸᕕᓐᓛᓐᑯᓐᓂ ᑮᓇᐅᔭᓂᒃ ᑐᓂᓯᒋᐊᖃᕐᓂᖏᓐᓄᑦ  1 

ᒥᓕᔭᓂᒃ ᐊᕐᕌᒍᑕᒫᑦ ᓯᕗᓪᓕᖅᐹᓄᑦ ᒪᕐᕉᓄᑦ ᐊᕐᕌᒎᓂᐊᖅᑐᓄᑦ  

ᐱᒻᒪᕆᐅᔪᑦ ᐊᑐᓕᖅᑎᑦᑎᓂᕐᒧᑦ ᖃᐅᔨᔭᐅᔪᑦ   

 ᐸᕕᓐᓛᓐᑯᑦ ᑲᔪᓯᑎᑦᑎᓯᒪᓐᖏᑦᑐᑦ ᐱᔭᒃᓴᕆᔭᖏᓐᓂᒃ ᐱᔾᔪᑎᒋᓪᓗᒍ ᐃᓕᓐᓂᐊᖅᑎᑦᑎᓂᖅ ᑕᒪᓐᓇ ᐃᓱᒪᒋᔭᐅᔪᖅ 

ᔭᒐᐃᓂᐅᓪᓗᓂ ᐱᕚᓪᓕᕈᑎᒃᓴᐅᓂᐊᖅᑐᓂᒃ ᐃᓄᓐᓄᑦ.   ᑖᒃᑯᐊ ᐸᕕᓐᓛᓐᑯᑦ ᐱᓕᕆᖃᑎᖃᑦᑎᐊᓚᐅᖅᐸᑕ 

ᕿᑭᖅᑕᓃᒃᑯᓐᓂ ᐃᓕᑕᖅᓯᓗᑎᒃ ᐃᓄᓐᓄᑦ ᐃᓕᓐᓂᐊᖅᑕᐅᔭᕆᐊᓕᓐᓂ ᓯᕗᓪᓕᖅᐹᓄᑦ ᒪᕐᕉᓄᑦ ᐊᕐᕌᒎᓐᓄᑦ, 

ᑖᒃᑯᐊ ᐱᔪᓐᓇᕐᓂᖅᑖᖅᑐᑦ ᐊᒻᒪᓗ ᐊᔪᕈᓐᓃᖅᑕᐅᔪᑦ ᑐᑭᖃᕋᓗᐊᕐᒪᑦ ᓱᕐᓗ ᐃᖅᑲᓇᐃᔭᕈᓐᓇᖅᓯᓚᐅᕐᓂᖏᓐᓄᑦ 

ᐱᕕᒃᓴᖃᕐᓗᑎᒃ ᐊᒥᓲᓂᖅᓴᐃᑦ ᐃᓄᐃᑦ.  

 

 ᑕᐃᒃᑯᐊ ᐃᓕᓐᓂᐊᕐᓂᐅᓚᐅᖅᑐᓕᒫᑦ ᐃᓄᓐᓄᑦ ᐃᓚᒋᔭᐅᖃᑕᐅᓯᒪᒻᒪᑦ ᖃᐅᑕᒫᖅᓯᐅᑎᖏᓐᓂᒃ 

ᐊᑐᖅᑕᐅᑐᐃᓐᓇᕐᒪᑕ ᐊᒻᒪᓗ ᓇᓗᓇᐃᖅᑕᐅᔪᓐᓇᓐᖏᑦᑐᑦ ᓴᖅᑭᓯᒪᓂᖏᓐᓂᑦ ᐊᖏᕈᑎᓂᑦ.   

 

 ᐱᖓᓱᑦ ᐊᕐᕌᒍᑦ ᖄᖏᖅᑎᓪᓗᒋᑦ, ᐱᑕᖃᓐᖏᑦᑐᖅ ᓱᓕ ᐸᕐᓇᐅᑎᓂᒃ ᐃᓕᓯᓂᕐᒧᑦ ᐊᒻᒪᓗ ᑮᓇᐅᔭᐃᑦ 

ᐊᑐᖅᑕᐅᓂᖏᓐᓄᑦ ᐃᓕᓐᓂᐊᕐᓂᕐᒧᑦ ᐱᓕᒻᒪᒃᓴᕐᓂᕐᒧᓪᓗ.  ᐸᕕᓐᓛᓐᑯᑦ ᐅᔾᔨᕈᓱᒃᓯᒪᔪᑦ 

ᑲᔪᓯᑎᑦᑎᑦᑎᐊᓐᖏᓐᓂᖏᓐᓄᑦ ᐱᓕᕆᐊᕆᒋᐊᖃᖅᑕᖏᓐᓂᒃ ᐃᓄᐃᑦ ᐃᓕᓐᓂᐊᖅᑎᑕᐅᓂᖏᓐᓄᑦ, ᐊᒻᒪᓗ 

ᐅᖃᖅᓯᒪᓕᖅᖢᑎᒃ 1ᒥᓕᔭᓂᒃ ᓴᓂᕐᕙᐃᖅᓯᒪᖃᑦᑕᕐᓂᐊᖅᑐᑦ ᑕᓪᓕᒪᓄᑦ ᐊᕐᕌᒎᓂᐊᖅᑐᓄᑦ ᐃᓚᒋᓗᒋᑦ ᑖᒃᑯᐊ 2 

ᒥᓕᔭᖑᔪᑦ ᓴᖅᑭᑦᑐᓂᒃ ᐊᖏᕈᑎᓂ.  ᕿᑭᖅᑕᓃᒃᑯᑦ ᐃᖅᑲᓇᐃᔭᖃᑎᖃᕐᓂᐊᖅᑐᖅ ᐸᕕᓐᓛᓐᑯᓐᓂ 

ᓇᓗᓇᐃᖅᓯᔨᐅᓂᐊᕐᒪᑕ ᐸᕐᓇᐅᑎᖃᑦᑎᐊᕐᓂᖓᓂᒃ ᐋᖅᑭᐅᓂᐊᕐᓗᓂᓗ 2016 ᐊᕐᕌᒍᖓ ᐃᓱᓕᑉᐸᓕᐊᑎᓪᓗᒍ.   

 

ᐃᖅᑲᓇᐃᔮᒃᓴᖃᕐᓂᖅ ᓴᖅᑭᔮᓪᓚᕆᒻᒪᑦ ᐊᒻᒪᓗ ᑎᒍᔭᐅᔪᓐᓇᕐᓗᓂ ᐱᕚᓪᓕᕈᑎᐅᒻᒪᑦ ᓴᖅᑭᑎᑕᐅᓯᒪᓪᓗᑎᒃ 

ᐊᖏᕈᑎᑎᒍᑦ.  ᓴᖅᑭᑎᑦᑎᓂᕐᒥᒃ ᐃᖅᑲᓇᐃᔭᐃᓐᓇᕈᓐᓇᕐᓂᐊᖅᑐᓂᒃ ᐊᒻᒪᓗ ᐃᑲᓇᐃᔮᒃᓴᖃᐃᓐᓇᕐᓗᑎᒃ ᐱᐅᓂᐊᕐᒪᑦ 

ᐃᓄᓐᓄᑦ ᐊᒻᒪ ᐸᕕᓐᓚᓐᑯᓐᓄᑦ.   ᕿᑭᖅᑕᓃᒃᑯ ᐅᑉᐱᕆᔭᖃᖅᑐᖅ ᑖᒃᑯᐊ ᐃᓄᐃᑦ ᔭᒐᐃᓯᒪᓂᖏᓐᓂᒃ ᐱᕚᓪᓕᕈᑎᒃᓴᓂ 

ᑐᕌᖓᔪᓄᑦ ᐃᖅᑲᓇᐃᔮᒃᓴᖃᕐᓂᖅ ᐱᔾᔪᑎᒋᓪᓗᒍ ᐃᖅᑲᓇᐃᔭᖅᑎᑖᓐᖏᓐᓂᕐᒥᒃ ᐊᒻᒪᓗ ᐃᖅᑲᓇᐃᔭᖅᑎᖃᐃᓐᓇᕐᓂᕐᒥᒃ 

ᐸᕕᓐᓛᓐᑯᑦ ᐊᒻᒪᓗ ᑳᓐᑐᕌᖅᑐᒋᔭᖏᑦ.   

ᐃᖅᑲᓇᐃᔮᒃᓴᖃᕐᓂᖅ ᓴᖅᑭᔮᖅᑐᓂᒃ ᐱᕚᓪᓕᕈᑎᒃᓴᐅᓪᓗᓂ ᓴᖅᑭᑎᑕᐅᓯᒪᔪᓂᑦ ᐊᖏᕈᑎᑎᒍᑦ.  ᐃᓄᓐᓂᑦ ᐃᖅᑲᓇᐃᔭᖅᑎᖃᕐᓂᐊᕐᓂᖅ 

ᐱᐅᒻᒪᑦ ᑕᒪᐃᓐᓄᑦ ᐃᓄᓐᓄᑦ ᐸᕕᓐᓛᓐᑯᓐᓄᓗ.  ᕿᑭᖅᑕᓃᒃᑯᑦ ᐅᑉᐱᕆᔭᖃᖅᑐᖅ ᐃᓄᐃᑦ ᐱᕚᓪᓕᕈᑎᒃᓴᓂᒃ ᔭᒐᐃᓂᖏᓐᓄᑦ 

ᑐᕌᖓᔪᓄᑦ ᐃᖅᑲᓇᐃᔮᒃᓴᖃᖅᑎᑕᐅᓂᖅ ᐊᒻᒪᓗ ᐃᖅᑲᓇᐃᔭᖅᑎᖃᐃᓐᓇᕐᓂᕐᒥᒃ ᐃᓄᓐᓂ ᐸᕕᓐᓛᓐᑯᓄᑦ ᑳᓐᑐᕌᖅᑐᕆᔭᖏᓐᓂᓗ.   

ᐱᒻᒪᕆᐅᔪᓂᒃ ᐊᑐᓕᖅᑎᑦᑎᓂᕐᒧᑦ ᐱᓕᕆᐊᖑᓯᒪᔪᑦ 

 ᕿᑭᖅᑕᓃᒃᑯᑦ ᐃᓕᑕᖅᓯᓚᐅᕐᒪᑕ ᒥᑭᓐᓂᖅᐹᕆᔪᓐᓇᖅᑕᖏᓐᓂᒃ ᐃᓄᓐᓂᑦ 

ᐃᖅᑲᓇᐃᔭᖅᑎᖃᕐᓂᕐᒧᑦ ᑐᕌᒐᒥᒃ (MIEG) ᓯᕗᓪᓕᐅᑎᑕᐅᓵᓕᒍᒪᓪᓗᓂ ᐊᖏᕈᑎ 

ᐊᑐᓕᖅᑎᑕᐅᓕᖅᑎᓪᓗᒍ, ᐊᒻᒪᓗ ᑲᑎᖅᓱᐃᓪᓗᑎᒃ ᑐᑭᓯᒍᑎᒃᓴᓂᒃ, ᖃᐅᔨᓴᖅᖢᑎᒃ 

ᑖᒃᑯᐊ ᐸᕕᓐᓛᓐᑯᑦ ᐋᖅᑭᒃᓯᒍᓐᓇᖁᓪᓗᒋᑦ ᑐᕌᒐᐅᓂᐊᖅᑐᒥᒃ 

ᒥᑭᓐᓂᖅᐹᕆᔪᓐᓇᖅᑕᖏᓐᓂᒃ.  

 

 ᕿᑭᖅᑕᓃᒃᑯᑦ ᐸᕕᓐᓛᓐᑯᓪᓗ ᐊᖏᖃᑎᒌᓚᐅᕐᒪᑎᒃ ᒥᑭᓂᖅᐹᕆᔪᓐᓇᖅᑕᖏᓐᓂᒃ 

ᐃᓄᓐᓂᑦ ᐃᖅᑲᓇᐃᔭᖅᑎᖃᓂᕐᒧᑦ ᑐᕌᒐᒥᒃ 25 6 %ᒥ ᐸᕕᓐᓛᓐᑯᑦ 

ᐃᖅᑲᓇᐃᔭᖅᑎᖏᓐᓂᒃ ᐊᒻᒪᓗ ᓄᑖᓄᒃ ᑲᓐᑐᕌᓄᑦ ᑐᓂᔭᐅᔪᓂᒃ 2016ᒥ.  ᒪᓕᑦᑐᒍ 

ᐊᖏᕈᑎ, ᐸᕕᓐᓛᓐᑯᑦ ᐋᖅᑭᒃᓱᐃᓯᒪᔪᑦ ᐸᕐᓇᐅᑎᒥᒃ; ᒪᓕᑦᑐᒋᑦ ᑖᒃᑯᐊ ᐸᕐᓇᐅᑎᑦ, 

ᕿᑭᖅᑕᓃᒃᑯᑦ ᖃᐅᔨᓴᕐᓂᐊᖅᑐᑦ ᐱᓕᕆᐊᖑᓯᒪᔪᓂᒃ ᑎᑭᑕᐅᔪᓐᓇᖁᓪᓗᒋᑦ ᑖᓐᓇ 

ᑐᕌᒐᐅᔪᖅ  MIEG. 

 

 ᕿᑭᖅᑕᓃᒃᑯᑦ ᓇᒻᒥᓂᖅ ᕿᒥᕐᕈᓂᖃᓚᐅᕐᒪᑕ ᐱᐅᓂᖅᐹᖑᔪᒥᒃ ᐱᓕᕆᔾᔪᓯᓂᒃ 

ᓄᓇᖃᖅᑳᖅᓯᒪᔪᑦ ᐃᖅᑲᓇᐃᔭᕈᓐᓇᖁᓪᓗᒋᑦ.  ᐱᓕᕆᐊᖑᔪᓂᒃ ᕿᓂᕐᓂᕐᒥᒃ 

ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒥᒃ, ᐃᓕᓐᓂᐊᖅᑎᑦᑎᓂᕐᒥᒃ, ᐃᖅᑲᓇᐃᔭᖅᑎᓂᒃ 

ᐃᖅᑲᓇᐃᔮᒃᓴᓂ ᓯᕗᒧᐊᖅᑎᑦᑎᓂᕐᒥᒃ ᐊᒻᒪᓗ ᐃᖅᑲᓇᐃᔭᑎᖃᐃᓐᓇᕐᓂᕐᒥᒃ, ᑖᓐᓇ 

ᖃᐅᔨᓴᕐᓂᐅᓚᐅᖅᑐᖅ ᐃᑲᔪᕐᓂᐊᖅᑐᖅ ᕿᑭᖅᑕᓃᒃᑯᓐᓂᑦ ᐃᖅᑲᓇᐃᔮᒃᓴᓂ 

ᓴᖅᑭᑎᑦᑎᓂᕐᒥᒃ ᐊᖏᕈᑎᓕᕆᓂᐊᖅᑐᓂᒃ ᐊᑐᓕᖅᑎᑕᐅᓂᖓᓄᑦ.  

 

 ᐱᖓᓱᓂᒃ ᐊᕐᕌᒍᐃᑦ ᖄᖏᖅᑎᓪᓗᒋᑦ ᐊᖏᕈᑎ ᐊᑎᓕᐅᖅᑕᐅᓚᐅᖅᑎᓪᓗᒍ, 

ᐱᑕᖃᓐᖏᑦᑐᖅ ᓱᓕ ᐅᓪᓗᒥ ᐊᖏᖅᑕᐅᓯᒪᔪᒥᒃ ᐃᓄᐃᑦ ᐃᖅᑲᓇᐃᔭᕈᓐᓇᖅᑐᓄᑦ 

ᐸᕐᓇᐅᑎᒥᒃ.  ᑖᓐᓇ ᐸᕐᓇᐅᑎᒃᓴᖅ ᐱᕙᓪᓕᐊᑎᑕᐅᓕᖅᑐᑦ ᐊᒻᒪᓗ ᕿᑭᖅᑕᓃᒃᑯᑦ 

ᐱᔭᕇᖁᔨᓯᒪᔪᑦ ᐸᕐᓇᐅᑎᒥᒃ 2016 ᐃᓱᓕᓚᐅᖅᑎᓐᓇᒍ.   

ᐃᖅᑲᓇᐃᔮᒃᓴᑦ 

ᑖᓐᓇ ᒥᑭᓐᓂᖅᐹᒥᒃ 

ᐃᖅᑲᓇᐃᔭᕈᓐᓇᖅᑐᓂᒃ 

ᑐᕌᒐᖓ ᓴᖅᑭᑎᑕᐅᓯᒪᔪᖅ 

ᐊᖏᕈᑎᓂᑦ 

ᓇᓗᓇᐃᔭᕈᑎᒋᔭᐅᓂᐊᖅᖢᓂ 

ᑖᒃᑯᐊ ᐃᓄᐃᑦ 

ᓯᕗᓪᓕᐅᑎᑕᐅᓂᖏᓐᓂᒃ  

ᐃᖅᑲᓇᐃᔮᒃᓴᓂ ᑖᓐᓇ 

ᐱᓕᕆᐊᖅ 

ᐆᒪᓂᓕᒫᖓᓂ.   

ᑖᓐᓇ 2016 MIEG 25% 

ᐅᓪᓗᒥᒧᑦ 

ᑖᓐᓇ ᐃᓄᓐᓂ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᖓ ᐅᓂᒃᑳᖅᓯᒪᔪᖅ ᖃᓄᖅ ᐃᓄᐃᑦ 

ᐃᖅᑲᓇᐃᔮᒃᓴᖅᑖᖅᑎᑕᐅᕙᒻᒪᖔᑖᒃ ᐊᒻᒪᓗ ᐃᓕᓐᓂᐊᖅᑎᑕᐅᓪᓗᑎᒃ 

ᐱᓕᒻᒪᒃᓴᖅᑕᐅᓪᓗᑎᓪᓗ  ᐊᒻᒪᓗ ᖃᓄᖅ ᐸᕕᓛᓐᑯᑦ 

ᐃᖅᑲᓇᐃᔭᖅᑎᖃᐃᓐᓇᕐᓂᐊᕐᓂᖏᓐᓂᒃ   ᐃᓄᓐᓂ ᐊᒻᒪᓗ 

ᐃᖅᑲᓇᐃᔮᒃᓴᓂ ᖁᕝᕙᐅᒪᓂᖅᓴᓂ ᐃᖅᑲᓇᐃᔮᖅᑖᕐᓂᐊᕐᓂᖏᓐᓂᑦ.  

ᓇᓗᓇᐃᖅᓯᓯᒪᒻᒥᔪᖅ ᑖᒃᑯᐊ ᐃᓄᐃᑦ ᐃᓕᖅᑯᓯᖏᓪᓗ 

ᐃᒃᐱᒋᔭᐅᓯᒪᑦᑎᐊᕆᐊᖃᕐᓂᖏᑦ ᐊᒻᒪᓗ ᖁᕕᐊᓲᑎᒋᔭᐅᓗᓂᓗ 

ᐅᔭᕋᕐᓂᐊᕐᕕᒻᒥ.  

ᐱᒻᒪᕆᐅᔪᑦ ᐊᑐᓕᖅᑎᑦᑎᓂᕐᒧᑦ ᖃᐅᔨᔭᐅᔪᑦ    

 ᐃᓄᐃᑦ ᐃᖅᑲᓇᐃᔭᖅᑐᑦ ᐸᕕᓐᓛᓐᑯᓐᓂᑦ ᐱᓕᕆᐊᕐᒥ 

ᐊᒥᓲᒍᓐᓃᖅᐸᓪᓕᐊᑐᐃᓐᓇᖅᑐᑦ ᑕᐃᒪᓐᖓᓂᑦ 2013ᒥᑦ.  

ᑖᓐᓇ ᔭᒐᐃᓂᐅᖃᑕᐅᕗᖅ  ᐱᕚᓪᓕᕈᑎᐅᓂᐊᖅᑐᓂᒃ 

ᐃᓄᓐᓄᑦ.   

 

 ᐃᓄᐃᑦ ᐃᖅᑲᓇᐃᔭᖅᑐᑦ ᑳᓐᑐᕌᓕᓐᓂᑦ ᐱᓕᕆᐊᕐᒥ 

ᐊᒥᓲᓂᖅᓴᐅᒐᓛᒃᑐᖅ  18.9% ᐅᓪᓗᒥ 2016ᒥ.  ᑖᒃᑯᐊ 

ᐊᒥᓲᓂᖅᓴᐅᔪᑦ ᑳᓐᑐᕌᓖᑦ ᐃᓄᓐᓂᒃ 

ᐃᖅᑲᓇᐃᔭᖅᑎᖃᓐᖏᑦᑎᐊᖅᑐᑦ.   

 ᔪᓚᐃ 2015ᒥᑦ ᔪᓂ 2016ᒧᓪᓗ ᐊᑭᓂᖓᓂᒃ, 

65ᖑᓚᐅᖅᑐᑦ ᑳᓐᑐᕌᖑᔪᑦ ᐱᔨᑦᑎ 7ᑯ ᓂᐊᖅᑐᓄᑦ 

ᐱᖁᑎᖃᖅᑎᑦᑎᓂᐊᖅᑐᓄᓪᓗ ᐱᓕᕆᐊᕐᒥ ᐃᓱᓕᓚᐅᖅᑐᖅ.  63ᖑᓂᖏᑦ ᑖᒃᑯᓇᓐᖓᑦ ᐃᓄᓐᓂᒃ 

ᐃᖅᑲᓇᐃᔭᖅᑎᖃᓐᖏᓐᓂᕋᖅᑕᐅᓚᐅᖅᑐᑦ ᐃᓕᓐᓂᐊᖅᑎᑦᑎᔪᖃᓚᐅᓐᖏᖦᖢᓂ.  ᑕᒪᓐᓇᑦᑕᐅᖅ ᔭᒐᐃᓂᐅᕗᖅ 

ᐱᕚᓪᓕᕈᑎᒃᓴᐅᓂᐊᓚᐅᖅᑐᓂᒃ ᐃᓄᓐᓄᑦ ᓴᑐᖅᑕᐅᔪᓐᓇᓐᖏᑦᑐᓂᒃ.   

 

 ᐃᓄᐃᑦ ᐃᖅᑲᓇᐃᔭᖅᑐᑦ ᓄᖅᑲᕋᔪᓐᓂᖅᓴᐅᔪᑦ ᑕᐃᒃᑯᓇᓐᖓᓐᓂᐅᖓᓂᑦ ᐃᓅᓐᖏᑦᑐᓂᒃ; ᐸᕕᓐᓛᓐᑯᑦ 

ᐃᓕᑕᖅᓯᓯᒪᓐᖏᑦᑐᑦ ᐱᔾᔪᑎᐅᔪᓂᒃ ᓱᒻᒪᑦ ᐃᓄᐃᑦ ᓄᖅᑲᖃᑦᑕᕐᒪᖔᑖᒃ ᐊᓯᖏᓐᓂᐅᖏᓐᓂᑦ.   

20.3%

18.3%

16.7%

2014 2015 2016 (Jan-Jun)

% ᐃᓄᐃᑦ

ᐃᖅᑲᓇᐃᔭᖅᑐᑦ(ᐃᑲᕐᕋᖏᑦ)

ᐊᖏᕈᑎ ᐃᒪᐃᓕᖓᒋᐊᖃᕋᓗᐊᕐᒪᑦ ᐃᓄᓐᓂᑦ ᓇᒻᒥᓂᖁᑎᖃᖅᑐᓂᒃ ᓱᕐᓗ ᐃᓱᒋᔭᐅᓂᖅᓴᐅᓗᑎᒃ 

ᐱᓇᓱᖃᑕᐅᑎᓪᓗᒋᑦ ᐱᕕᒃᓴᐅᔪᓂᒃ ᐃᓚᒋᔭᐅᖃᑕᐅᒍᓐᓇᕐᓗᑎᒃ ᓱᕐᓗ ᐱᔨᑦᑎᖃᑕᐅᓂᕐᒥᒃ ᐊᒻᒪᓗ ᑖᔅᓱᒥᖓ 

ᓇᒻᒥᓂᐅᔪᒥᒃ ᐱᔪᓐᓇᕐᓂᖅᑖᖅᑎᑦᑎᒍᓐᓇᖅᖢᓂᓗ ᐱᕙᓪᓕᐊᖃᑕᐅᓂᖏᓐᓄᑦ ᐱᕕᒃᓴᐅᔪᓂᒃ.   

ᐱᒻᒪᕆᐅᔪᓂᒃ ᐊᑐᓕᖅᑎᑦᑎᓂᕐᒧᑦ ᐱᓕᕆᐊᖑᓯᒪᔪᑦ 

 ᕿᑭᖅᑕᓃᒃᑯᑦ ᐋᖅᑭᒃᓱᐃᓚᐅᕐᒪᑕ ᓇᓗᓇᐃᖅᑕᐅᓯᒪᔪᓂᒃ ᐃᓄᐃᑦ ᓇᒻᒥᓂᖏᓐᓂᒃ ᐊᑎᓕᐅᕐᕕᒻᒥ, ᑲᑎᓕᒫᕐᓗᒋᑦ 

ᐃᓄᐃᑦ ᓇᒻᒥᓂᖏᑦ ᐊᑎᓕᐅᖅᓯᒪᔪᑦ 64ᖑᔪᑦ.   

 

 ᕿᑭᖅᑕᓃᒃᑯᑦ ᖃᐅᔨᓴᓚᐅᕐᒪᑕ ᕿᑭᖅᑖᓗᒻᒥ ᓇᒻᒥᓂᖃᖅᑐᓂᒃ ᑐᑭᓯᒃᑲᓐᓂᕈᒪᓪᓗᑕ 

ᓇᒻᒥᓃᑦ ᐱᔪᓐᓇᕐᓂᕆᔭᖏᓐᓂᒃ ᐱᓇᓱᖃᑕᐅᔪᓐᓇᖁᓪᓗᒋᑦ ᐱᔭᕇᖅᓯᒍᓐᓇᖁᓪᓗᒋᓪᓗ 

ᑳᓐᑐᕌᓂ.  

 

 ᐸᕕᓐᓛᓐᑯᑦ ᐊᖏᓚᐅᖅᑐᑦ ᐊᑐᕐᓂᐊᖅᖢᑎᒃ ᓯᕗᓂᐊᒍᑦ ᑳᓐᑐᕌᖑᓂᐊᖅᑐᑦ 

ᑐᓴᖅᑎᑦᑎᖃᑦᑕᕐᓂᕐᒥᒃ ᐋᖅᑭᒃᓱᖅᑕᐅᓚᐅᖅᑐᒥᒃ ᕿᑭᖅᑕᓃᒃᑯᓐᓄᑦ 

ᓇᓗᓇᐃᖅᓯᒍᓐᓇᖁᓪᓗᒋᑦ ᑖᒃᑯᐊ ᐃᓄᐃᑦ ᓇᒻᒥᓂᖏᑦ ᖃᐅᔨᒪᑦᑎᐊᕐᓂᖏᓐᓄᑦ 

ᐱᕕᒃᓴᐅᔪᓂᒃ ᐊᒻᒪᓗ ᐸᕐᓇᒃᓯᒪᖁᓪᓗᒋᑦ ᐊᑭᑦᑐᕋᐅᑎᖃᑕᐅᔪᓐᓇᕐᓂᐊᕐᒪᑕ.   

 

 ᕿᑭᖅᑕᓃᒃᑯᑦ ᑲᑐᔾᔨᖃᑎᖃᖅᖢᑎᒃ ᑲᑭᕙᒃᑯᓐᓂᑦ ᐱᕙᓪᓕᐊᑎᑦᑎᕙᓪᓕᐊᔪᑦ ᓇᒻᒥᓂᕐᓂᒃ 

ᐱᔪᓐᓇᕐᓂᖅᑖᖅᑎᑦᑎᒃᑲᓐᓂᕐᓂᕐᒥᒃ ᐊᒻᒪᓗ ᐱᒋᐊᕈᑎᐅᓂᐊᖅᑐᒥᓪᓗ ᑮᓇᐅᔭᓂᒃ ᐃᑲᔫᑕᐅᒍᓐᓇᕐᓂᐊᕐᒪᑕ ᐃᓄᐃᑦ 

ᓇᒻᒥᓂᖏᓐᓄᑦ.  

 

 ᐱᖓᓱᓄᑦ ᐊᕐᕌᒍᓄᑦ ᐊᑐᓕᖅᑎᑦᑎᓕᖅᑎᓪᓗᒋᑦ, ᓯᕗᒧᐊᕈᑎᒋᔭᐅᕙᓪᓕᐊᕌᕐᔪᒃᑐᖅ.  ᕿᑭᖅᑕᓃᒃᑯᑦ ᐊᒻᒪ 

ᐸᕕᓐᓛᓐᑯᑦ ᐋᖅᑭᒃᓱᐃᕙᓪᓕᐊᔪᑦ ᐃᓄᓐᓂ ᑳᓐᑐᕌᖅᑖᖅᑎᑦᑎᓂᕐᒧᑦ ᐊᒻᒪᓗ ᑳᓐᑐᕌᓕᕆᓂᕐᒧᑦ ᐸᕐᓇᐅᑎᒥᒃ, 

ᐃᒪᐃᓕᖓᑎᑦᑎᓂᐊᖅᑐᒥᒃ ᐸᕕᓐᓛᓐᑯᑦ ᖃᓄᐃᓕᐅᕈᑎᖏᑦ ᓇᓕᒨᓕᕈᓐᓇᕐᓗᑎᒃ ᐊᖏᕈᑎᒥᒃ, ᐊᒻᒪᓗ 

ᓇᓗᓇᐃᖅᓯᓗᑎᒃ ᑖᒃᑯᐊ ᐃᓄᐃᑦ ᓇᒻᒥᓂᖏᑦ ᓯᕗᓪᓕᐅᑎᑕᐅᖃᑦᑕᕐᓂᖏᓐᓂᒃ ᑲᓐᑐᕌᓂᒃ ᐊᒻᒪᓗ ᑲᓐᑐᕌᓕᒫᑦ 

ᐱᑕᖃᕐᓗᑎᒃ ᒥᑭᓐᓂᖅᐹᕆᔪᓐᓇᖅᑕᖏᓐᓂᒃ ᐃᓄᓐᓂᑦ ᐃᖅᑲᓇᐃᔭᖅᑎᖃᕐᓂᕐᒧᑦ ᑐᕌᒐᒥᒃ ᐊᒻᒪᓗ ᐃᓄᐃᑦ 

ᐃᖅᑲᓇᐃᔭᕆᐊᖃᖅᑐᓂᒃ ᓇᐅᑦᓯᖅᑐᖅᑕᐅᖃᑦᑕᕈᓐᓇᕐᓂᐊᖅᑐᑦ ᐊᒻᒪᓗ ᒪᓕᒃᑎᑦᑎᓗᑎᒃ.   
  

 ᑳᓐᑐᕌᓕᕆᓂᖅ 

ᐸᕕᓐᓛᓐᑯᑦ 

ᖃᓄᐃᓕᐅᕈᑎᖏᑦ ᑳᓐᑐᕌᑦ 

ᐱᔾᔪᑎᒋᓪᓗᒍ ᐋᖅᑭᑦᑕᐅ 

ᓯᒪᒋᐊᖃᓚᐅᕐᒪᑕ 

ᓇᓕᒨᖓᒋᐊᕐᓗᒋᑦ 

ᐊᖏᕈᑎᒥᒃ 

ᐊᑎᓕᐅᖅᑕᐅᑎᓪᓗᒍ.   

ᑖᓐᓇ ᓇᓗᓇᐃᖅᑕᐅᓯᒪᔪᑦ ᐃᓄᐃᑦ ᓇᒻᒥᓂᖏᑦ ᐊᑎᓕᐅᖅᓯᒪᔪᑦ ᑐᓂᓯᓯᒪᔪᖅ ᐃᓄᓐᓄᑦ 

ᓇᒻᒥᕆᔭᐅᔪᓂᒃ ᓯᕗᓪᓕᐅᑎᑕᐅᒋᐊᖃᕐᓂᖏᓐᓄᑦ ᑳᓐᑐᕌᑦ ᐱᔾᔪᑎᒋᓪᓗᒋᑦ ᐱᓕᕆᐊᕐᒥ.  

ᐸᕕᓐᓛᓐᑯᑦ ᐊᑐᐊᒐᖏᑦ  ᖃᓄᕐᓗ ᐱᓕᕆᓲᓂᖏᓐᓂᒃ ᒪᓕᒋᐊᖃᕋᓗᐊᕐᒪᑕ 

ᐊᖏᕈᑎᓂ ᐊᒻᒪᓗ ᐊᒥᓲᒋᐊᕐᓗᑎᒃ ᐃᓄᐃᑦ ᑳᓐᑐᕌᖃᖅᑎᑕᐅᓗᑎᒃ 

ᐅᔭᕋᕐᓂᐊᕐᕕᐅᑉ ᐅᒪᓂᖓᓂᑦ.     

ᐱᒻᒪᕆᐅᔪᑦ ᐊᑐᓕᖅᑎᑦᑎᓂᕐᒧᑦ ᖃᐅᔨᔭᐅᔪᑦ  

  
 ᐸᕕᓐᓛ9ᑯᑦ ᑲᔪᓯᑎᑦᑎᓐᖏᓐᓂᖏᑦ ᐊᑐᓕᖅᑎᑦᑎᒋᐊᖃᖅᑕᒥᓂᒃ ᑲᓐᑐᕌᓕᕆᐅᓂᐅᒃ ᒥᒃᓵᓄᑦ ᑎᑭᑎᓯᒪᓂᐊᖅᑐᒥᒃ 

ᐱᔭᒃᓴᕆᔭᖏᓐᓂᒃ ᐊᖏᕈᑎᓂᒃ ᓯᕗᓪᓕᖅᐹᓄᑦ ᐱᖓᓲᔪᓄᑦ ᐊᕐᕌᒍᓂ ᑲᔪᓯᓯᒪᔪᖅ ᐊᒻᒪᓗ ᑕᐃᒪᐃᒻᒪᑦ 

ᔭᒐᐃᓂᐅᕗᖅ ᐱᕚᓪᓕᕈᑎᒃᓴᓂ ᐃᓄᓐᓄᑦ.  

 

 ᒪᓕᑦᑐᒋᑦ ᑕᐃᒃᑯᐊ ᐊᖏᕈᑎᐅᑉ ᒥᒃᓵᓄᑦ ᐅᓂᒃᑳᖑᓯᒪᔪᑦ, ᑕᐃᒪᓐᖓᓂᑦ ᓯᑎᐱᕆᒥᑦ 2015ᒥ 90ᑎᐅᓯᒪᔪᑦ 

ᑲᓐᑐᕌᖑᔪᑦ ᓄᓘᔮᓂᒃ; 9ᖑᔪᑦ ᐃᓄᐃᑦ ᓇᒻᒥᓂᕆᔭᖏᑦ ᐃᓚᐅᓯᒪᔪᑦ ᑖᒃᑯᓂᖓ ᑲᓐᑐᕌᖑᔪᓂᒃ, ᐊᒻᒪᓗ 7ᕙᐅᔪᑦ 

ᐅᓂᒃᑳᖅᓯᒪᓪᓗᑎᒃ ᐃᓄᓐᓂᑦ ᐃᖅᑲᓇᐃᔭᖅᑎᖃᖅᓯᒪᓂᖏᓐᓄᑦ.   

 

 ᐸᕕᓐᓛᓐᑯᑦ ᒪᓕᑦᑎᑦᑎᓯᒪᓐᖏᒻᒪᑕ ᐃᓗᓕᖏᑦ ᐊᖏᕈᑎᐅᑉ ᐃᓄᓐᓂ ᐃᓚᐅᑎᑦᑎᒋᐊᖃᖅᓯᒪᔪᓂᒃ 

ᐅᓂᒃᑳᖑᓯᒪᔪᓂᒃ ᑲᓐᑐᕌᓕᓐᓄᑦ.  ᐅᓂᒃᑳᑦᑎᐊᖃᑦᑕᓐᖏᓐᓂᖅ ᐊᔪᕐᓇᕈᑕᐅᒻᒪᑦ ᓇᓗᓇᐃᔭᐃᓇᓱᒃᖢᓂ 

ᖃᓄᑎᒋᔪᓄᑦ ᐃᓄᐃᑦ ᓇᒻᒥᓂᖏᑦ ᐃᓚᐅᓯᒪᒻᒪᖔᑖᒃ ᑲᓐᑐᕌᓂᒃ ᐱᓕᕆᐊᕐᒥᑦ.   

ᐊᖏᕈᑎ ᐃᓗᓕᖃᕐᒪᑦ ᖃᓄᖅᑑᕈᑎᓂᒃ ᐋᖅᑭᒃᑕᐅᓯᒪᔪᓄᑦ ᓴᖅᑭᑎᑦᑎᔪᓐᓇᕐᓂᕐᒥᒃ ᐱᐅᔪᒃᑯᑦ ᐊᑦᑐᐃᔪᑎᓂᒃ ᐊᒻᒪᓗ 

ᒥᑭᓪᓕᒋᐊᖅᓯᒪᓗᒋᑦ ᐱᐅᓐᖏᑦᑐᓂᒃ ᐊᑦᑐᐃᒍᑕᐅᓂᐊᖅᑐᓄᑦ ᓄᓘᔮᑦ ᐱᓕᕆᐊᖓ ᐱᔾᔪᑎᒋᓪᓗᒍ ᐃᓄᓐᓄᑦ 

ᐊᖅᑯᑎᒋᔭᐅᓗᓂ ᓄᓇᓖᑦ ᐃᓚᐅᑎᑕᐅᓂᖓᒍᑦ ᐊᒻᒪᓗ ᑮᓇᐅᔭᖃᖅᑎᑕᐅᔪᓐᓇᖅᖢᑎᒃ ᐋᖅᑭᑉᐹᓪᓕᖁᓪᓗᒍ 

ᓄᓇᓕᒻᒥᐅᑦ ᖃᓄᐃᑦᑕᐃᓕᓂᖏᓐᓄᑦ.   

ᐱᒻᒪᕆᐅᔪᓂᒃ ᐊᑐᓕᖅᑎᑦᑎᓂᕐᒧᑦ ᐱᓕᕆᐊᖑᓯᒪᔪᑦ 

 ᕿᑭᖅᑕᓃᒃᑯᑦ ᓴᖅᑭᑎᑦᑎᓚᐅᒻᒥᔪᑦ ᐃᓚᒌᒃᑐᓄᑦ ᑮᓇᐅᔭᖏᓐᓂᒃ 2014ᒥ.  ᑖᒃᑯᐊ 

ᑮᓇᐅᔭᐃᑦ  $750K ᖑᔪᑦ ᐊᕐᕌᒍᑕᒫᑦ ᑐᓂᔭᐅᕙᒃᖢᑎᒃ ᐊᑐᖅᑕᐅᓂᐊᖅᑐᓄᑦ 

ᐱᓕᕆᐊᒃᓴᓂ ᕿᑭᖅᑕᓂ ᓄᓇᓕᖏᓐᓂᒃ ᓄᓇᓕᒻᒥᐅᑦ ᖃᓄᐃᑦᑕᐃᓕᓂᖏᓐᓄᑦ 

ᑐᕌᖓᓪᓗᓂ.  

 

 ᕿᑭᖅᑕᓃ$ᑯᑦ ᓴᖅᑭᑎᑦᑎᓚᐅᕐᒥᔪᖅ ᐆᒪᔪᐃᑦ ᐱᔭᐅᓂᖏᓐᓂᒃ ᐊᑭᓕᐅᓯᐊᒃᓴᓂᒃ 

2016ᒥ ᐃᑲᔪᕈᑎᐅᖁᓪᓗᒍ ᐃᓄᓐᓄᑦ ᐱᓕᕆᐊᕐᒥᓐᖔᖅᑐᓂᒃ ᐅᒪᔪᓂᒃ 

ᖃᓄᐃᑦᑐᖃᓪᓚᓐᓂᖅᑲᑦ ᐊᒻᒪᓗ ᐊᖑᓇᓱᒃᑏᑦ ᓄᖅᑲᖓᑎᑕᐅᓂᖏᓐᓂᒃ 

ᐅᒪᔪᖅᓯᐅᕈᓐᓇᕐᓂᕐᒧᑦ.  

 

 2014ᒥ, ᕿᑭᖅᑕᓃᒃᑯᑦ ᓴᖅᑭᑎᑦᑎᓚᐅᕐᒪᑕ ᐅᓐᓂᕐᓗᒃᓴᕈᓐᓇᕐᓂᕐᒧᑦ ᖃᓄᐃᓕᐅᕈᑎᓂᒃ 

ᐃᓄᓐᓄᑦ ᐊᑐᖅᑕᐅᒍᓐᓇᖅᑐᒥᒃ ᖃᐅᔨᒋᐊᖁᓪᓗᒋᓪᓗ ᕿᑭᖅᑕᓃᒃᑯᓐᓂ 

ᐃᓱᒫᓘᑎᖃᖅᐸᑕ ᓈᒻᒪᒃᓴᓐᖏᑉᐸᑕᓗ ᐱᓕᕆᐊᑉ ᒥᒃᓵᓄᑦ.  

 

 ᕿᑭᖅᑕᓃᒃᑯᑦ ᐊᒻᒪ ᐸᕕᓐᓛᓐᑯᑦ ᑲᑎᒪᑎᑦᑎᓚᐅᕐᒪᑕ ᐊᕐᕌᒍᑕᒫᑦ ᐱᓕᕆᐊᕐᒥ 

ᕿᒥᕐᕈᓂᕐᒧᑦ 2014ᒥ (ᒥᑦᑎᒪᑕᓕᒻᒥ) ᐊᒻᒪ 2015ᒥ (ᐃᒡᓗᓕᒻᒥ) 

ᐅᖃᐅᓯᖃᕈᓐᓇᖁᓪᓗᒋᑦ ᐱᓕᕆᐊᑉ ᒥᒃᓵᓄᑦ, ᐊᒥᖅᑳᖃᑎᒌᒃᓗᑎᒃ 

ᑐᓴᒐᒃᓴᖁᑎᒋᔭᖏᓐᓂᒃ ᐊᖏᕈᑎᐅᑉ ᐊᑐᓕᖅᑎᑕᐅᓂᖓᑕ ᒥᒃᓵᓄᑦ ᐊᒻᒪᓗ 

ᑐᓴᕈᒪᓪᓗᑎᒃ ᐊᑎᖃᖃᑕᐅᔪᓂᑦ.  ᑭᖑᓪᓕᕐᒥ ᑲᑎᒪᓂᐅᓚᐅᖅᑐᖅ ᕿᒥᕐᕈᓗᑎᒃ 

ᐱᓕᕆᐊᕐᒥ ᐋᖅᑭᒃᑕᐅᓯᒪᔪᖅ ᐅᐱᕐᖔᒧᑦ ᐃᒃᐱᐊᕐᔪᒻᒥ.   

 

 ᕿᑭᖅᑕᓃᒃᑯᑦ ᐱᒋᐊᖅᓯᒪᓕᖅᑐᑦ ᐃᖅᑲᓇᐃᔭᕐᕕᐅᑉ ᖃᓄᐃᓐᓂᕆᔭᖓᓂᒃ 

ᕿᒥᕐᕈᓂᕐᓂᒃ ᓇᓗᓇᐃᖅᓯᒍᒪᓪᓗᑎᒃ ᑖᓐᓇ ᐊᖏᕈᑎᐅᑉ ᐃᓗᓕᖓ ᑐᕌᖓᔪᒧᑦ 

ᐃᖅᑲᓇᐃᔭᖅᑏᑦ ᐃᓚᐅᑎᑕᐅᓂᖏᑦ ᐊᒻᒪᓗ ᐃᓕᖅᑯᓯᐅᔪᒥᒃ ᐃᓚᐅᑎᑦᑎᒋᐊᕐᓂᕐᒧᑦ 

ᐊᑐᓕᖅᑎᑕᐅᑦᑎᐊᕐᓂᖏᓐᓄᑦ.  

  

 ᐃᓅᓯᕐᓅᖓᔪᑦ 

ᕿᑭᖅᑕᓃᒃᑯᑦ 

ᓯᕗᒃᑲᖅᑎᐅᖏᓐᓇᖅᑐᑦ 

ᐊᑐᓕᖅᑎᑦᑎᖃᑦᑕᕐᓂᕐᒥᒃ 

ᐃᓅᓯᕐᓅᖓᔪᓂᒃ 

ᐊᖏᕈᑎᓂᑦ,  

ᐃᑲᔪᕈᑕᐅᓂᐊᕐᒪᑕ ᑖᒃᑯᐊ 

ᕿᑭᖅᑖᓗᒻᒥᐅᑦ 

ᐱᕚᓪᓕᕈᑎᖃᕈᓐᓇᖁᓪᓗᒋᑦ 

ᐅᔭᕋᕐᐊᕐᕕᒻᒥ  

ᑖᓐᓇ ᐊᖏᕈᑎ ᓴᖅᑭᕝᕕᐅᓚᐅᕐᒥᔪᖅ ᐆᒥᖓ ᐃᓚᒌᒃᑐᓄᑦ ᑮᓇᐅᔭᓂᒃ ᐊᒻᒪᓗ ᐆᒪᔪᐃᑦ 

ᐱᔭᐅᓂᖏᓐᓂ ᐊᑭᓕᐅᓯᐊᒃᓴᖏᑦ ᐃᑲᔫᑕᐅᓂᐊᕐᒪᑕ  ᐊᑦᑐᐃᒍᑎᒋᔭᐅᔪᓄᑦ ᐱᓕᕆᐊᕐᒥᑦ 

ᐃᓄᐃᑦ ᐃᓅᓯᕆᔭᖓᓂᒃ, ᐊᒻᒪᓗ  ᐱᕚᓪᓕᕈᑎᒃᓴᖃᕈᓐᓇᖁᓪᓗᒋᑦ ᓄᓇᓕᓐᓂ ᕿᑭᖅᑕᓂ 

ᓄᓇ 

ᐱᒻᒪᕆᐅᔪᑦ ᐊᑐᓕᖅᑎᑦᑎᓂᕐᒧᑦ ᖃᐅᔨᔭᐅᔪᑦ   

 ᐅᓪᓗᒥᒧᑦ, ᑖᓐᓇ ᐃᓚᒌᒃᑐᓄᑦ ᑮᓇᐅᔭᐃᑦ ᑮᓇᐅᔭᓂᒃ ᐊᖏᖅᓯᒪᓕᕐᒪᑕ  $1.2 ᒥᓕᔭᓂᒃ 21ᓄᑦ ᓄᓇᓕᓐᓂ 

ᐱᓕᕆᐊᒃᓴᓄᑦ.  

 

 ᕿᑭᖅᑕᓃᒃᑯᑦ ᐱᓇᓲᑎᑦ ᑐᓂᔭᐅᓯᒪᓕᕐᒪᑕ ᐆᒪᔪᐃᑦ ᐱᔭᐅᓂᖏᓐᓂᒃ ᐊᑭᓕᐅᓯᐊᒃᓴᓄᑦ.  

 

 ᕿᑭᖅᑕᓃᒃᑯᑦ ᐅᓐᓂᕐᓗᒃᓴᐅᕐᕕᐅᓯᒪᒻᒪᑦ ᐊᑎᖃᖃᑕᐅᔪᓂᑦ ᑕᐃᑯᓈᖅᖢᑎᒃ ᐅᓐᓂᕐᓗᒃᓴᕈᓐᓇᕐᓂᕐᒧᑦ ᐊᒻᒪᓗ 

ᕿᐱᓗᒍᓐᓇᕐᓂᕐᒧᑦ ᖃᓄᐃᓕᐅᕈᑎᑦ, ᐊᒻᒪᓗ ᐊᑕᐅᓯᕐᒥᒃ ᐱᓕᕆᐊᖃᖅᓯᒪᓕᖅᖢᑎᒃ ᐊᓂᒍᑎᔭᐅᓚᐅᖅᑐᒥᒃ.  

ᑖᒃᑯᐊ ᖃᐅᔨᔭᐅᓯᒪᔪᑦ ᐊᒥᓲᒻᒪᑕ ᔭᒐᑕᐅᔪᑦ ᐱᕚᓪᓕᕈᑎᒃᓴᐃᑦ ᐃᓄᓐᓄᑦ ᐱᖓᓱᓄᑦ ᐊᕐᕌᒎᔪᓂᒃ ᑖᓐᓇ ᐊᖏᕈᑎ 

ᐊᑐᓕᖅᑎᑕᐅᓯᒪᓕᖅᑎᓪᓗᒍ, ᕿᑭᖅᑕᓃᒃᑯᑦ ᓯᕗᓪᓕᐅᑎᑕᐅᔪᒪᔪᓂᒃ ᓇᓗᓇᐃᔭᐃᓯᒪᓕᖅᑐᑦ 

ᖃᓄᖅᑑᕈᑎᐅᓂᐊᖅᑐᓄᑦ ᐃᑲᔪᕐᓂᐊᕐᓂᐊᖅᑐᓄᑦ ᓴᖅᑭᑎᑕᐅᓂᖏᓐᓂᒃ ᐊᒃᓱᕉᑎᒋᔭᐅᔪᓂᒃ ᐅᓪᓗᒥᒧᑦ, ᐊᒻᒪᓗ 

ᓵᓐᖓᔭᒃᓴᐅᓂᐊᖅᖢᑎᒃ ᑖᒃᑯᐊ ᐸᕕᓐᓛᓐᑯᑦ ᕿᑭᖅᑕᓃᒃᑯᓪᓗᑦ ᐊᑎᖃᖃᑕᐅᔪᓄᑦ ᓴᖅᑭᑎᑦᑎᒋᐊᖃᕐᓂᖏᓐᓂᒃ 

ᐱᕚᓪᓕᕈᑎᒃᓴᓂᒃ ᓄᓘᔮᑦ ᐱᓕᕆᐊᖓᓂᑦ ᐃᓄᓐᓄᑦ.  ᑖᒃᑯᐊ ᓯᕗᓪᓕᐅᑎᑕᐅᔪᒪᔪᓂᒃ ᐃᒪᐃᓕᖓᕗᑦ: 

 ᐱᕙᓪᓕᐊᑎᑦᑎᓂᕐᒥᒃ ᓈᒪᔪᒥᒃ ᐱᖓᓱᓄᑦ−ᐊᕐᕌᒍᓄᑦ ᐱᓕᕆᐊᖃᕐᓂᕐᒧᑦ ᐸᕐᓇᐅᑎᒥᒃ ᑭᖑᓪᓕᓂᐅᐊᖅᑐᒧᑦ 

ᖃᓄᐃᓕᐅᕈᑎᐅᓂᐊᖅᑐᒧᑦ ᐊᖏᕈᑎᓂᒃ, ᐊᒻᒪᓗ ᓴᖅᑭᓪᓗᒋᑦ ᐊᕐᕌᒍᑕᒫᕐᒧᑦ ᐸᕐᓇᐅᑎᐅᓂᐊᖅᑐᒧᑦ ᐊᖏᕈᑎᐅᑉ 

ᒥᒃᓵᓄᑦ.  ᑖᒃᑯᐊ ᐃᓄᓐᓄᑦ ᑕᑯᔭᐅᔪᓐᓇᕐᓂᐊᖅᑐᑦ ᐅᓂᒃᑳᖅᓯᒪᓂᐊᖅᖢᑎᒃ ᖃᓄᖅᑑᕈᑎᒋᔭᐅᔪᓄᑦ ᕿᑭᖅᑕᓃᒃᑯᓐᓄᑦ 

ᐊᒻᒪᓗ ᐸᕕᓐᓛᓐᑯᓐᓄᑦ ᐊᑐᓕᖅᑎᑦᑎᕙᓪᓕᐊᑎᓪᓗᒋᑦ ᐊᖏᕈᑎᒥᒃ.   

 

 ᐊᑐᓕᖅᑎᑕᐅᓗᓂ ᐃᓄᐃᑦ ᐃᖅᑲᓇᐃᔭᕈᓐᓇᖅᑐᑦ ᐸᕐᓇᐅᑎᖓᓂᒃ ᐊᒻᒪᓗ ᐃᓄᐃᑦ ᑲᓐᑐᕌᖅᑖᕈᓐᓇᖁᓪᓗᒋ12 

ᐊᒻᒪᓗ ᑳᓐᑐᕌᓕᕆᓂᕐᒧᑦ ᐸᕐᓇᐅᑎᓕᐅᕐᓂᕐᒥᒃ, ᐊᒻᒪᓗ ᓇᐅᑦᓯᖅᑐᕐᓗᒋᑦ ᖃᐅᔨᓴᕐᓗᒋᓪᓗ ᖃᓄᖅ 

ᓴᖅᑭᑎᑦᑎᓯᒪᓂᐊᕐᓂᖏᓐᓂᒃ ᐃᓕᓐᓂᐊᕐᓂᕐᓂᒃ, ᐃᖅᑲᓇᐃᔮᒃᓴᓂᒃ ᐊᒻᒪᓗ ᑳᓐᑐᕌᒃᓴᓂᒃ ᐱᕚᓪᓕᕈᑎᒃᓴᐅᓂᐊᖅᑐᓄᑦ 

ᐃᓄᓐᓄᑦ.  

 

 ᐸᕕᓐᓛᓐᑯᑦ ᐋᖅᑭᒃᓱᐃᓂᐊᖅᐳᑦ ᐊᒻᒪᓗ ᖃᑭᒋᐊᖅᑎᓪᓗᒍ ᖃᓄᖅᑑᕈᑎᐅᓂᐊᖅᑐᓄᑦ ᒪᑭᒋᐊᖅᑎᑕᐅᓗᑎᒃ ᓯᕗᓂᕐᒥᒃ 

ᖃᓄᐃᓕᐅᕈᒪᔪᓂᒃ ᐊᒻᒪᓗ ᐃᑲᔪᖅᑐᐃᓗᑎᒃ ᐃᓕᓐᓂᐊᕐᓂᕐᓂ ᐊᒻᒪᓗ ᐃᖅᑲᓇᐃᔭᖅᑏᑦ ᐃᖅᑲᓇᐃᔮᓂᒃ 

ᓯᕗᒧᐊᕈᓐᓇᕐᓂᖏᓐᓄᑦ.   

 

 ᐋᖅᑭᒃᓯᓂᕐᒥᒃ ᐃᓄᐃᑦ ᐃᖅᑲᓇᐃᔭᕈᓐᓇᖅᑐᓂᒃ ᐊᑎᓕᐅᖅᓯᒪᔪᓂᒃ ᐊᑦᑐᐊᖓᓂᐊᖅᑐᒥᒃ ᐸᕕᓐᓛ12ᓐᑯᓐᓄᑦ ᐊᒻᒪᓗ 

ᐊᓯᖏᓐᓄᑦ ᐃᖅᑲᓇᐃᔭᕐᕕᐅᔪᓄᑦ ᐃᓄᓐᓂᑦ ᐃᖅᑲᓇᐃᔭᖅᑎᖃᖅᑐᓂᒃ, ᐊᒻᒪᓗ ᐃᑲᔪᕈᓐᓇᕐᓗᒋᑦ 

ᐸᕐᓇᐅᑎᓕᐅᕐᓂᕐᒥᒃ ᐃᓕᓐᓂᐊᕐᓂᕐᒧᑦ ᐱᓕᒻᒪᒃᓴᓂᕐᒧᓪᓗ ᑐᕌᖓᔪᓄᑦ ᐊᑯᓂᐅᓂᐊᓐᖏᑦᑐᒧᑦ ᐊᒻᒪ 

ᐊᑯᓂᐅᓂᐊᖅᑐᒧᑦ.  

 

 ᓇᓗᓇᐃᖅᓯᓂᕐᒥᒃ ᑖᒃᑯᐊ ᐅᓪᓗᒥᐅᔪᖅ ᐊᒻᒪᓗ ᓯᕗᓂᕐᒥᒃ ᑮᓇᐅᔭᐅᓂᐊᖅᑐᑦ ᐃᓕᓐᓂᐊᕐᓂᕐᒧᑦ ᐱᓕᒻᒪᒃᓴᕐᓂᕐᒧᓪᓗ 

ᐊᑦᑐᐊᖓᑦᑎᐊᕐᓗᑎᒃ ᐊᕐᕌᒍᑕᒫᕐᒧᑦ ᐊᒻᒪ ᐱᖓᓱᓄᑦ ᐊᕐᕌᒍᓄᑦ ᐊᖏᕈᑎᐅᑉ ᒥᒃᓵᓄᑦ ᐱᓕᕆᐊᒃᓴᓄᑦ ᐸᕐᓇᐅᓂᕐᒧᑦ 

ᖃᓄᐃᓕᖓᔭᐅᔪᓐᓇᕐᓂᐊᖅᑐᓂᒃ.   

 

 ᐱᕙᓪᓕᐊᑎᑦᑎᓂᕐᒥᒃ ᑲᑐᔾᔭᐅᓯᒪᔪᒥᒃ ᕿᑭᖅᑕᓃᒃᑯᓐᓄᑦ ᐸᕕᓐᓛᓐᑯᓐᓄᓪᓗ ᓄᓇᓕᓐᓂ ᐃᓚᐅᒋᐊᖅᑎᑦᑎᓂᕐᒧᑦ 

ᐸᕐᓇᐅᑎᓂᒃ ᐊᖏᕈᑎ ᐱᔾᔪᑎᒋᓪᓗᒍ ᓇᓗᓇᐃᖅᓯᒍᑎᒋᔭᐅᓂᐊᕐᒪᑦ ᐃᓄᐃᑦ ᓂᐱᖏᑦ ᑐᓴᖅᑕᐅᓂᖏᓐᓂᒃ ᖃᓄᖅ 

ᐊᑐᓕᖅᑎᑦᑎᒋᐊᖃᕐᓂᖏᑦᑕ ᒥᒃᓵᓄᑦ.  

 

 ᓴᖅᑭᑎᑦᑎᓂᕐᒥᒃ ᐃᖅᓇᐃᔭᕐᕕᓐᓂ ᖃᓄᐃᓐᓂᐅᔪᓂᒃ ᕿᒥᕐᕈᔭᐅᓯᒪᔪᓂᒃ ᐅᔭᕋᕐᓂᐊᕐᕕᒻᒥ ᓇᐅᑦᓯᖅᑐᕐᓂᖏᓐᓂᒃ 

ᐊᒻᒪᓗ ᐊᑐᓕᖁᔨᓗᑎᒃ ᐋᖅᑭᒋᐊᖅᓯᖁᔨᓂᕐᒥᒃ ᐃᓄᐃᑦ ᐱᔪᓐᓇᕐᓂᕆᔭᖏᓐᓂᒃ ᐅᔭᕋᕐᓂᐊᕐᕕᒻᒥ.  

 

 

 

ᐱᓕᕆᐊᖑᒋᐊᓖᑦ 1/2 

ᐊᑐᕐᓗᒍ ᐊᖏᕈᑎᓂᒃ ᐃᓚᖓ 22 ᐊᐃᕙᔾᔪᑎᒋᔭᐅᒃᑲᓐᓂᕐᓂᖏᑦ ᐃᓚᖏᑦ ᐃᓗᓕᖏᑦ, ᐃᓚᒋᓗᒋᑦ ᐅᑯᐊ 

ᑭᓪᓕᒋᔭᐅᓐᖏᓗᑎᒃ: 

 ᒥᑭᓂᖅᐹᕆᔪᓐᓇᖅᑕᖏᓐᓂᒃ ᐃᓄᓐᓂᑦ ᐃᖅᑲᓇᐃᔭᖅᑎᖃᓂᕐᒧᑦ ᑐᕌᒐᖓ ᒪᓕᒃᑕᐅᓗᓂ  

 ᑲᓐᑐᕌᖅᑖᕐᓂᕐᒥᒃ ᐊᒻᒪᓗ ᑳᓐᑐᕌᖑᔪᓂᒃ ᖃᓄᖅᑑᕈᑎᑦ   

 ᐃᓕᓐᓂᐊᖅᑎᑕᐅᓂᖅ ᐃᖅᑲᓇᐃᔮᖑᔪᓂᒃ   

 ᐊᑐᓕᖅᑎᑦᑎᓂᕐᒥᒃ ᐊᒻᒪ ᑮᓇᐅᔭᖅᑑᒃᓴᓕᕆᓂᖅ 

 ᐊᑐᓕᖅᑎᑕᐅᔪᓂᒃ ᓇᐅᑦᓯᖅᑐᕐᓂᕐᒥᒃ 

 ᐊᖏᕈᑎᓕᕆᓂᕐᒧᑦ ᑲᑎᒪᔨᕋᓛᒃᑯᑦ ᐋᖅᑭᐅᒪᓂᖓ ᐊᒻᒪᓗ ᐱᓕᕆᐊᒃᓴᖏᑦ   

ᕿᑭᖅᑕᓃᒃᑯᑦ ᓇᐅᑦᓯᖅᑐᐃᓐᓇᕐᓂᐊᖅᐳᑦ ᐊᒻᒪᓗ ᖃᐅᔨᓴᖃᑦᑕᕐᓗᑎᒃ ᐊᑐᓕᖅᑎᑦᑎᓂᕐᒧᑦ ᐱᓕᕆᐊᖑᕙᓪᓕᐊᔪᓄᑦ 

ᓇᓗᓇᐃᖅᓯᒍᓐᓇᕐᓂᐊᕐᒪᑕ ᐱᐅᓂᖅᐹᒃᑯᑦ ᐱᓕᕆᓇᓱᐊᕐᓂᖏᓐᓂᒃ ᑎᑭᐅᑎᑦᑎᔭᐅᓂᖏᓐᓄᑦ ᑐᕌᒐᐅᔪᓂᒃ 

ᓴᖅᑭᑎᑕᐅᓯᒪᔪᓂᒃ ᑕᕝᕙᓂ ᐅᓂᒃᑳᓂᒃ. ᑖᒃᑯᐊ ᓯᕗᓪᓕᐅᑎᑕᐅᔪᒪᔪᑦ ᑲᔪᓯᑎᑕᐅᓐᖏᑉᐸᑕ ᐊᒻᒪᓗ 

ᐱᓕᕆᑦᑎᐊᖅᑐᖃᓐᖏᓗᓂ, ᑕᐃᒪ ᑖᒃᑯᐊ ᐊᖏᕈᑎᐅᑉ ᐃᓗᓕᖓ ᐃᓚᖓ 21; ᐊᖏᖃᑎᒌᒍᓐᓇᐃᓕᓂᕐᒧᑦ 

ᐊᖏᖅᑎᑦᑎᔨᒃᑰᕆᐊᖃᕐᓂᕐᒥᒃ ᐊᑐᖅᑕᐅᔪᓐᓇᖅᑐᑦ.  

 

 

 

 

 

ᑐᑭᓯᒃᑲᓐᓂᕆᐊᖃᕈᕕᑦ ᐅᓂᒃᑳᑦ ᐱᔾᔪᑎᒋᓪᓗᒋᑦ, ᖃᐅᔨᒋᐊᖅᑕᐅᔪᓐᓇᖅᑐᖅ ᕿᑭᖅᑕᓃᒃᑯᑦ ᐱᓕᕆᕕᖓ 

ᐱᒻᒪᕆᐅᔪᓂᒃ ᐱᓕᕆᐊᒃᓴᓕᕆᔨᒃᑯᖏᑦ ᐅᕗᖓ:  

ᐃᒡᓗᕗᒻᒥ, 2nd ᓇᑎᐊᓂ  

ᑎᑎᖅᑲᖅᑖᕐᕕᐊ 1340 

ᐃᖃᓗᐃᑦ, ᓄᓇᕗᑦ X0A 0H0  

ᐊᑭᖃᓐᖏᑦᑐᖅ ᐅᖄᓚᐅᑎ: 1-800-667-2742 

ᐅᖄᓚᐅᑎ: 867-975-8400 

ᓱᑲᑦᑐᒃᑯᑦ: 867-979-3238 

ᐃᕐᖐᓐᓈᖅᑕᐅᑎ: info@qia.ca 

ᕿᑭᖅᑕᓃᒃᑯᑦ ᑐᓂᓯᓚᐅᖅᑐᑦ ᖃᐅᔨᔭᐅᓚᐅᖅᑐᓂᒃ ᐱᖓᓱᓄᑦ ᐊᕐᕌᒍᓄᑦ ᕿᒥᕐᕈᓂᖃᖅᑎᓪᓗᒋᑦ ᐸᕕᓐᓛᓐᑯᓐᓄᑦ,  ᐊᒻᒪᓗ 

ᑕᑯᑎᖃᓯᐅᑎᓪᓗᒋᑦ ᓯᕗᓪᓕᐅᑎᔪᒪᔭᕗᑦ ᐱᖓᓲᓂᐊᖅᑐᓄᑦ ᐊᕐᕌᒍᓂᐊᖅᑐᓂᒃ.  ᐸᕕᓐᓛᓐᑯᑦ ᓇᓗᓇᐃᖅᓯᓯᒪᔪᑦ ᑕᒪᒃᑯᐊᒎᖅ 

ᓯᕗᓪᓕᐅᑎᑕᐅᖃᑕᐅᒍᒪᓂᕋᖅᑕᐅᓯᒪᔪᑦ, ᐊᒻᒪᓗ  ᐱᓕᕆᒋᐊᓯᑲᐅᑎᒋᓂᐊᖅᖢᑎᒃ ᔭᒐᑕᐅᓯᒪᔪᓂᒃ ᐱᕚᓪᓕᕈᑎᐅᔪᓄᑦ ᐃᓄᓐᓄᑦ.  

ᕿᑭᖅᑕᓃᒃᑯᑦ ᓂᕆᐅᒋᔭᖃᖅᐳᑦ ᐅᓂᒃᑳᕆᔪᓐᓇᓛᕐᓂᖏᓐᓄᑦ ᐃᓄᓐᓄᑦ ᖃᓄᐃᓕᖓᓂᐊᕐᓂᖓᑕ ᒥᒃᓵᓄᑦ.  

